ޔައުމިއްޔާ

ޤައުމީ ތަރައްޤީގެ ކޮމިޓީގެ 7 ވަނަ ބައްދަލުވުން. (07.04.2010)

ރިޔާސަތުން ވާހަކަދެއްކެވުން:

`. ޤައުމީ ތަރައްޤީ ކޮމިޓީގެ 7 ވަނަ ބައްދަލުވުމަށް މަރުޙަބާ. މި ވަގުތު މިކޮމިޓީގައި މި ތިއްބެވީ އަޅުގަނޑުގެ އިތުރުން ކުޑަހުވަދޫ ދާއިރާގެ މެންބަރު އަޙުމަދު ޢާމިރު، ތުޅާދޫ ދާއިރާގެ މެންބަރު ނާޒިމް ރަޝާދު، ވިލިނގިލީ ދާއިރާގެ މެންބަރު މުޙައްމަދު ރާމިޒު، ވައިކަރަދޫ ދާއިރާގެ މެންބަރު ޢަލީ ޢާރިފް، މިލަންދޫ ދާއިރާގެ މެންބަރު ޢަލީ ރިޟާ، ތިމަރަފުށީ ދާއިރާގެ މެންބަރު މުޙައްމަދު މުޞްޠަފާ، ކޮމަންޑޫ ދާއިރާގެ މެންބަރު ޙުސައިން ވަޙީދު. އަޅުގަނޑުމެން މިއަދު ފުރަތަމަ އަމާޒުކޮށްލަން ތިބީ ދަރިވަރުންގެ ލޯނުގެ ބިލާ ބެހޭ ގޮތުން މަޝްވަރާ ކުރުމަށް. އެކަމަކު އަޅުގަނޑުމެންނަށް މި ވަގުތު މިއަދުގެ ބައްދަލުވުމުގައި އެ މަސައްކަތް ކުރިއަށް ނުގެންދެވޭތީ އަޅުގަނޑު ތި ބޭފުޅުންނަށް ދެން މިހާރު، ތި ބޭފުޅުން އަރިހުން އެދޭ ކަމަކީ އިދާރީ މޭޒުން އަޅުގަނޑުމެންނަށް ގެނެސްދެއްވާފައިވާ ޤައުމީ ތަރައްޤީ ކޮމިޓީ ހިންގުމުގެ ގަވާއިދުގެ ޑްރާފްޓު، އޭގެ ކޮޕީ ބައްލަވާލައްވައި އެއާ ބެހޭ ގޮތުން ޚިޔާލު ފާޅުކުރެއްވުމަށް އަޅުގަނޑުމެން މިއަދުގެ މަސައްކަތް، ނުވަތަ ވަގުތުކޮޅު ބޭނުންކުރާނަން. މި ގަވާއިދާ މެދު ބޭފުޅުން މެންބަރުންގެ ޚިޔާލު ފާޅުކުރެއްވުމަށް. ދެން އަޅުގަނޑު އެދޭ ގޮތަކީ ނުވަތަ ހުށަހަޅާ ގޮތަކީ މިހާރު މި ގަވާއިދު މާއްދާއަކުން މާއްދާއަކުން ނަމަވެސް ބަލައިލާފައި އަޅުގަނޑުމެން ދެން އޮންނަ ބައްދަލުވުމެއްގެ ތެރޭގައި މި ނިންމާލެވޭތޯ ބަލާ ވީކެންޑުގެ ތެރޭގައި، ދެންމެ މުޞްޠަފާ ވެސް ހުށަހެޅުއްވި ފަދައިން ވީކެންޑު ނުވަތަ ބަންދު ދެތިން ދުވަހުގެ ތެރޭގައި އަޅުގަނޑުމެން މި ގަވާއިދަށް ރިޢާޔަތް ކޮށްލާފައި ހޯމަ ދުވަހުގެ ބައްދަލުވުމުގައި އަޅުގަނޑުމެންނަށް މި ނިންމާލެވޭތޯ. ދެން މި ގަވާއިދު ބައްލަވާލައްވާއިރު ތަފާތުވާ ޢިބާރާތެއް ނުވަތަ މި މާއްދާ އާއި ތަފާތުކުރަން ބޭނުންފުޅުވާ ކަމަށް ވަންޏާ، އިޞްލާޙެއް ކުރަން ބޭނުންފުޅު ވާ ކަމަށް ވަންޏާ އެ އިޞްލާޙެއް ހޯމަ ދުވަހު ހުށަހެޅުއްވިދާނެ. ނޯޓުކޮށްލައިގެން ގެންނަވައިފިއްޔާ އަޅުގަނޑުމެންނަށް ވެސް ފަސޭހަވާނެ. އުސޫލެއްގެ ގޮތުން އެހެން ކޮމިޓީތަކާ ވެސް އެއް އޮނިގަނޑަކަށް، އެހެން ކޮމިޓީތަކުގެ ވެސް ގަވާއިދާ ގުޅޭ ގޮތަށް ނުވަތަ އެއް އޮނިގަނޑަކަށް ތައްޔާރުކުރައްވާފައިވާ ގަވާއިދެއް، ޑްރާފްޓެއް މިއީ. މީގައި ދެން އަޅުގަނޑުމެން މި ކޮމިޓީގެ ފަރާތުން އިތުރުކޮށްލަން ބޭނުންވާ ކަންކަން ހުރި ކަމަށް ވަންޏާ އިތުރުކޮށްލާނީ. އެހެންވީމާ، ހުރިހާ މެންބަރުން ވެސް މި ގަވާއިދު ބައްލަވާލެއްވުމަށް ވަގުތުކޮޅެއް އަޅުގަނޑު އަރުވާނަން. ފުރުޞަތަށް އެދިވަޑައިގަތީމާ އަޅުގަނޑު އަރުވާނަން. ޝުކުރިއްޔާ. (ވަގުތުކޮޅަކަށްފަހު) އާދެ، އަޅުގަނޑުމެން މިހާރު މި ބަލައިލަނީ ޤައުމީ ތަރައްޤީ ކޮމިޓީގެ ހިންގުމުގެ ގަވާއިދުގެ ޑްރާފްޓަށް. ދެން އެ އަޅުގަނޑު މި ހުށަހަޅަނީ މި މާއްދާތައް އަޅުގަނޑުމެން ކިޔާލާއިރު މީގައި ހަމަ މި ވަގުތުން މި ވަގުތަށް ވަކި ތަފާތު ޚިޔާލެއް ނެތް ކަމަށް ވަންޏާ އެކަން ފާހަގަކޮށްލާފައި މާއްދާތައް ކުރިއަށް ގެންދިއުން. ދެން އިޞްލާޙުކޮށްލަން ބޭނުންވާ ނުވަތަ އިތުރަށް މަޝްވަރާ ކުރަން ބޭނުންވާ މާއްދާތައް އަޅުގަނޑުމެން ވަކިން ވަކިން ފާހަގަކޮށް އެ މާއްދާތަކުގެ މަޝްވަރާތައް ހޯމަ ދުވަހަށް ގެންދަން. ފުރަތަމަ މާއްދާ، މި ތަޢާރުފާއި ނަން. (ހ). މި ގަވާއިދަކީ ރައްޔިތުންގެ މަޖިލީހުގެ ޤައުމީ ތަރައްޤީ ކޮމިޓީގެ މަސްއޫލިއްޔަތުތަކާއި، ބާރުތައް އެކަށައަޅައި އެ ކަންކަމާ ގުޅޭ އުސޫލުތައް ބަޔާންކުރުމުގެ ގަވާއިދެވެ. މިއަކު މައްސަލަ އެއް ނެތް ދެއްތޯ. މި މުޅިން ފާސްކުރާ އުސޫލަކުންނެއް ނޫން މި ކުރިއަށް ގެންދަނީ. އެކަމަކު މި ވަގުތަށް ތަފާތެއް، ޚިޔާލެއް ނެތް ކަމަށް އިނގޭތޯ. (ށ). މިގަވާއިދަށް ކިޔާނީ ރައްޔިތުންގެ މަޖިލީހުގެ ޤައުމީ ތަރައްޤީ ކޮމިޓީގެ ގަވާއިދެވެ. އޯކޭ. (ނ). މި ގަވާއިދު އެކުލެވިފައިވަނީ ރައްޔިތުންގެ މަޖިލީހުގެ ގަވާއިދުގެ 133 ވަނަ މާއްދާ އިން ޤައުމީ ތަރައްޤީ ކޮމިޓީ އަށް ލިބިދޭ އިޚުތިޔާރުގެ ދަށުންނެވެ. އެހެންވީމާ، ފުރަތަމަ މާއްދާ މާބޮޑެތި މައްސަލަ އެއް ނެތް ކަމަށް. ދެވަނަ މާއްދާ، މުއްދަތު. ރައްޔިތުންގެ މަޖިލީހުގެ ޤައުމީ ތަރައްޤީ ކޮމިޓީ އަބަދު ވެސް ދެމި އޮންނާނެ އެވެ. މި ކޮމިޓީ އަށް މެންބަރުން ކަނޑައަޅާނީ ރައްޔިތުންގެ މަޖިލީހުގެ ގަވާއިދުގައިވާ ގޮތުގެ މަތިންނެވެ. (ވަގުތުކޮޅަކަށްފަހު) އާދެ، އަޅުގަނޑުމެން ޤައުމީ ތަރައްޤީ ކޮމިޓީގެ މި 7 ވަނަ ބައްދަލުވުމުގެ މަސައްކަތް މިހާރު ކުރިއަށް ގެންދާއިރު އަޅުގަނޑުމެން ފުރަތަމަ މަރުޙަބާ ދަންނަވާނީ ކުޅުދުއްފުށީ ދެކުނު ދާއިރާގެ މެންބަރު މުޙައްމަދު ނަޝީދަށް. އެއީ އެ މަނިކުފާނަކީ އަޅުގަނޑުމެން މި ކޮމިޓީގެ ފަރާތުން މިހާރު ދިރާސާކުރަމުން ގެންދާ ދަރިވަރުންގެ ލޯނުގެ ބިލު ފަރުމާކުރައްވާ ހުށަހަޅުއްވާފައިވާ މެންބަރު ކަމަށް ވާތީ އަޅުގަނޑުމެން މިހާރު މަޝްވަރާކޮށްލަން މި ބޭނުންވަނީ އެ މަނިކުފާނު މި ބިލާ ދޭތެރޭގައި ދެކިވަޑައިގަންނަވާ ގޮތާއި އަދި މި އެމް.އެމް.އޭ އިން އަޅުގަނޑުމެން މި ކޮމިޓީ އަށް ދެއްވާފައިވާ ލަފާ މަނިކުފާނަށް ލިބިވަޑައިގެންފި ކަމަށް ވަންޏާ އޭގެ އަލީގައި މިހާރު މި ބިލުގެ މަސައްކަތް ކުރިއަށް ގެންދެވޭނެ ގޮތަކާ ދޭތެރޭ ދެކެވަޑައިގަންނަވާ ގޮތެއް، ޚިޔާލުފުޅެއް ހުރިއްޔާ އަރުވަން އަޅުގަނޑު ނަޝީދަށް ފުރުޞަތު އަރުވައިފިން. 

ކުޅުދުއްފުށީ ދެކުނު ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

އާދެ، އަޅުގަނޑަށް ޢީސަ ދެއްކެވި އިނގޭތޯ ޑޮކިޔުމަންޓު. ދެން އަޅުގަނޑު އެ ބަލައިލިއިރުގައި އޭގައި އެބަހުރި ޚިޔާލުފުޅުތަކެއް ދެއްވާފައި. މި މަސައްކަތް ނުކުރެވޭނެ ހުރިހާ ސަބަބުތަކެއް އޭގައި ވިދާޅުވެ ދެއްވާފައި ހުރީ ވަރަށް މާތް ޢިބާރާތުން. އަޅުގަނޑު ދެކޭގޮތުގައި އޭގެ އެބަހުރި އެބޭފުޅުން ގެންގުޅުއްވާ ބައެއް ގަވާއިދުތައް. ޕްރޫޑެންޝަލް ކަންތައްތަކާ ބެހޭ ގަވާއިދާ ޚިލާފުވެދާނެތީ ނޫނީ ފްރީމާކެޓް އިކޮނޮމީ އާ ޚިލާފުވެދާނެތީވެ އެ ކަންތައްތައް ފާހަގަކުރައްވާފައި ހުރި ކަންތައްތައް. ދެން އަޅުގަނޑު އުސޫލެއްގެ ގޮތުން އަޅުގަނޑުގެ މައްސަލަ އެއް ނެތް މި ނިޒާމު ހަމަޖެހިގެން ދާ ކަމަށް ވަންޏާ. އަޅުގަނޑު ވެސް ހަމަ ޤަބޫލުކުރަން 15 މިލިޔަން ރުފިޔާ ކޮންމެ ބޭންކަކުން ދައްކާގޮތަށް އޮތުމަކީ ދަތިކަމަކަށް ވެދާނެކަން. ޕަސަންޓެއް ކޮންމެ ބޭންކަކުން ވެސް އެ މީހުންގެ ނެޓު ވިޔަފާރީގެ ފައިދާގެ ނެޓު އަދަދެއް ނަގާފައި، އެ އަދަދަކީ ސަރުކާރު ޤަބޫލުކުރާ ފަންޑަކަށް، ސަރުކާރުން ބަލަހައްޓާ ފަންޑަކަށް ޖަމާކުރާ އެއްޗަކަށް ވެސް ހަމަ ހެދިދާނެ. އަދި އެއީ ސްޓޫޑަންޓް ލޯނު ޓެކުސްގެ ގޮތުގައި ނަގާ ޓެކުހަކަށް ވެސް ހެދިދާނެ. އެހެންވީމާ، އަޅުގަނޑަށް ހީވަނީ އެ ބޭފުޅުން އުސޫލެއްގެ ގޮތުން އެ ވިދާޅުވާ ވާހަކަ އަކީ ބޭންކު ވިޔަފާރީގެ ތެރެއަށް ނުވަދެ، އެ މީހުން ކުރަންވީ ކޮން ވިޔަފާރިއެއްކަން ނުބުނެ އެ މީހުން އަތުން ނަގާ ޓެކުހެއްގެ ގޮތުގައި ފައިސާ ސަރުކާރަށް ނަގަންވީނުންހޭ، ދައުލަތަށް ނަގަންވީނުންހޭ. ނަގާފައި އެ ޓެކުސް ބޭނުން ކުރަންވީ ނޫންހެއްޔޭ ކުދިންނަށް ތަޢުލީމު ދޭން. އަޅުގަނޑު ހަމަ އެއްވެސް މައްސަލަ އެއް ނެތް އެ ނިޒާމަށް ދާން ވެސް. އެއް ގޮތަކީ މިހާރު ވެސް އެ ނަގާ %25 ބޭންކު ޕްރޮފިޓް ޓެކުސްގެ ތެރެއިން %2 ނޫނީ %3 އެ ކަމަށް ހަމަ ހަމަޖެއްސުން. އޭރުން ބޭންކުތަކަށް އެ އޮތް، މިހާރު ވެސް އޮތް %25 އަށްވުރެ މައްޗަކަށް ނުދޭ. %23 ނޫނީ %22 ބައި ސަރުކާރަށް ޕްރޮފިޓު ޓެކުސްގެ ދައްކާފައި އަނެއް %2.5 އެއީ ސްޓޫޑަންޓު ލޯނު ޓެކުސްގެ ގޮތުގައި ސަރުކާރަށް ނަގާ ޓެކުހަކަށް ވެސް ހެދިދާނެ. އޭރުން ސަރުކާރަށް އެބަ މަޖުބޫރުވޭ މި ގޮތަށް ލިބޭ ކޮންޓްރިބިއުޝަނަކީ ޓެކުސްކޮށްގެން ނެގޭ ފައިސާ އަކީ ހަމައެކަނި ކުދިންނަށް ތަޢުލީމު ދިނުމަށް ޚަރަދުކުރާ ފައިސާއަކަށް ހެދުމަށް. އެހެންވީމާ، އެއް ގޮތަކީ ވޮލެންޓަރަލީ ކޮންމެ ބޭންކަކުން އެ ބޭންކެއްގެ ޕްރޮފިޓުގެ ވަކި ޕަސެންޓެއް ސަރުކާރަށް އަބަދު ވެސް ކޮންމެ އަހަރަކު ދޭގޮތަށް އުސޫލު ހަމަޖައްސަވައިދެއްވުން. އަނެއް ގޮތަކީ ހަމަ ޤާނޫނުން ނަގާ ޓެކުހެއް ސްޓޫޑަންޓު ލޯނު ޓެކުހުގެ ގޮތުގައި ނަގާފައި އެ ޓެކުހަށް ލިބޭ ފައިސާ އަކީ ކުދިންގެ ޚަރަދަށްޓަކައި ބަޖެޓުން ޚަރަދުކުރަން ހުންނަ ފައިސާ އަށް ހެދުން. އެކަމަކު ޙަޤީޤަތުގައި އަޅުގަނޑުގެ މުޅި މި ބިލު ބިނާކޮށްފައި މި އޮތީ ހަމަ އެމް.އެމް.އޭގެ ޑޮކިޔުމަންޓުގައި ވެސް ބުނެފައި އޮތް ގޮތަށް ބައެއް ޤައުމުތަކުގައި ބޭންކުތަކުން ސްޓޫޑަންޓުންނަށް ޕްރައިވެޓު ލޯނު ދޫކުރެވޭނެ ނިޒާމުތަކެއް ހަމަޖައްސާފައި ހުންނާތީވެ އެ ޕްރައިވެޓު ލޯނު ދެވޭނެ ގޮތެއް ހަދައިދިނުމަށް. ކޮލެޓްރަލްގެ ގޮތުގައި ރަހުނުގެ ގޮތުގައި ގޯތިގެދޮރުގެ ރަޖިސްޓްރީ އާއި ވިޔަފާރި މުދާ ނުބަހައްޓާ ސަރުކާރުން %60 ރިސްކު ގެރެންޓީކޮށްދީފައި އަނެއް %40 ބެލެނިވެރިންގެ ފަރާތުން ގެރެންޓީ ކޮށްދޭ ކަހަލަ ގޮތަކަށް ހަދަން. އެހެންވީމާ، މިއީކީ ބޭންކަކަށް ހަމަގައިމު ވެސް އެމް.އެމް.އޭގެ އެ ބުނާ ވަރުގެ، އެއީ އަޅުގަނޑަށް ހީވަނީ ވަރަށް އެކްސްޓްރީމް ވިޔު އެއްހެން އެ މީހުން ދީފައި މި އޮތީ. މި ދެންނެވިހެން އެކަން ނުކުރެވޭނެ ހުރިހާ ސަބަބުތަކެއް ދެއްކުމުގެ ގޮތުން ކޮށްފައި އޮތް ކަމެއްހެން. އަޅުގަނޑު ދެކޭގޮތުގައި ބޭންކުތަކުން އެ ތަންތަނަށް ލިބޭ އާމުދަނީގެ ނުވަތަ ވިޔަފާރީގެ ފައިދާގެ ޕަސެންޓަކުން މި ދެންނެވި ގޮތަށް ކަނޑައަޅައިގެން ސީދާ ބޭންކުތަކުން ލޯނު ނުދެވޭންވީ ސަބަބެއް ނެތް. އެ މީހުން ލޯނު ދޭތީވެ %25 ޓެކުސް އެބަ ކުޑަކުރެވޭ. %1 ނަމަވެސް، %2 ނަމަވެސް އެ މީހުންނަށް ދޭ އިނާޔަތެއްގެ ގޮތުގައި. އަޅުގަނޑު ހުށަހަޅާފައި އޮންނާނީ %5 ކަންނޭނގެ %10 ކަންނޭނގެ ކުޑަކުރަން. %10 ދެއްތޯ. އަދި އެވަރު ނުކުރިކަމަށް ވިޔަސް ތިންހަތަރު ޕަސަންޓެއް ކުޑަކޮށްލިޔަސް އެ ވަރަށް ބޮޑު ފައިދާ އެއް. 296 މިލިޔަން ރުފިޔާ މިދިޔަ އަހަރު ވެސް ސަރުކާރުގެ ބަޖެޓަށް ލިބިވަޑައިގެންނެވި %25 ޓެކުހުގެ ތެރެއިން. އޭގެ މާނަ އަކީ 6 ބޭންކު އެއްކޮށް ޖުމްލަ 1 ބިލިޔަން ރުފިޔާ ފައިދާ ނަގާފައި އެބަ އޮތޭ. ދެން އެކި ބޭންކުން އެކި ވަރަށް ކަންނޭނގެ ފައިދާ ވާނީ. އެކަމަކު ޖުމްލަ 6 ބޭންކުން 1 ބިލިޔަން ރުފިޔާގެ ފައިދާ ލިބިގެން ނޫނީ %25 ޓެކުސް ދައްކާކަށެއް 296 މިލިޔަން ރުފިޔާ ސަރުކާރުގެ ބަޖެޓަކަށް ލައެއް ނުދެވޭނެ. އެހެންވީމާ، ލާރި އެ މީހުންނަށް ލިބޭ. އެހެންވީމާ، އަޅުގަނޑުގެ ވާހަކަ އަކީ މި ދެންނެވި ގޮތަށް ބެންކު ޓެކުސް ކުޑަކޮށްފައި އެމީހުންގެ އަތުގައި އެ މީހުންގެ ނެޓް ޕްރޮފިޓުން ޕަސެންޓެއް އެއީ ހަމަ ސީދާ އެ ބޭންކުތަކުން ކުދިންނަށް ލޯނު ދޭން. 280 ކުދިންނަށް ލޯނު ދެވޭނީ އިނގޭތޯ އަޅުގަނޑު މި ދެންނެވި ނިޒާމުގެ ތެރެއިން. 280 ކަސްޓަމަރުން ގެންގުޅުމަކީ އެ މީހުންނަށް އޮތް ބޮޑު އެޑްމިނިސްޓްރޭޓިވް ބަރޑުން އެއް ނޫން. އަޅުގަނޑު މިހެން މި ވާހަކަތައް މި ކިޔައިދެނީ އެމް.އެމް.އޭގެ ކޮމެންޓްސްތަކުގެ ތެރޭގައި މިކަހަލަ އުނދަގޫ ގޮތްތަކެއް ވެސް އެ މީހުންނަށް ދިމާވާނެ ކަމުގެ ވާހަކަ އާއި އެއްޗިހި ހުރީމަ. ދެން ސަރުކާރަށް ލިބޭ އާމުދަނީ ކުޑަވާނޭ، އެކަހަލަ ވާހަކަތަކެއް އޭގައި ހުރީމަ. އެހެންވީމާ، އަޅުގަނޑު ދެކޭގޮތުގައި އެއީ ހަމަ ކޮމިޓީން ވިސްނުންފުޅެއް ގެންނަވާފައި ހަމަ އެއްގޮތަކަށް ނިންމަވަންވީ ކަމެއް. އަޅުގަނޑުމެން ކޮންމެހެން އެމް.އެމް.އޭ އަށް ފަސޭހަވާ ގޮތަށް، އެމް.އެމް.އޭ ރުހޭ ގޮތަކަށެއް ރައްޔިތުންގެ މަޖިލީހުން ޤާނޫނެއް ކޮންމެހެން ހެދުން ލާޒިމެއް ނޫން ކަންނޭނގެ. އެމް.އެމް.އޭ އިން ޖެހޭނީ މިތަނުން ފާސްކުރާ ޤާނޫނަށް ތަބާވާން. އަދި އެ މީހުން އިތުރަށް އިދާރީ އުސޫލުތަކެއް ކަނޑައަޅައިގެން ނަމަވެސް އެ މީހުންގެ ގަވާއިދަކަށް ގެންނަންޖެހޭ ބަދަލެއް ގެނެސްގެން ވެސް ކަންކުރެވެންވާނެ ރައްޔިތުންގެ މަޖިލީހުން ޤާނޫނު ފާސްކުރީމަ. ދެން އެ ބުނަނީ މިނިވަން ވިޔަފާރީގެ އުސޫލުތަކާ ޚިލާފުކަމަކަށް މިކަން ވެދާނޭ، ރާއްޖެ އަށް ބޭންކުތައް އައުން ހުއްޓިދާނޭ. އެހެންވެސް ބުނެފައި އެބައޮތް. އެކަމަކު އެމީހުންނަށް ވިދާޅެއްނުދެވުނު ކޮން ޤައުމެއް ކަމެއް ހަމައެކަނި ވިޔަފާރީގެ އުސޫލުން ހިނގާ އޮތީ. މިނިވަން ވިޔަފާރީގެ އުސޫލަކީ ހަމަ ކަނޑައެޅިގެން އެބްޒޮލިޔުޓު ކޮންސެޕްޓެއް ނޫންކަން އަޅުގަނޑުމެން ޤަބޫލުކުރަންޖެހޭ. މިނިވަން ވިޔަފާރީގެ އުސޫލެއް ނުހިނގާނެ ދާއިރާތައް ޤައުމެއްގައި ހުންނާނެ ކަމާއި، މިނިވަން ވިޔަފާރި ރެގިލޭޓުކުރެވެންޖެހޭނެ ދާއިރާތައް ޤައުމެއްގައި ހުންނާނެ ކަމާއި އަދި މިނިވަން ވިޔަފާރި އެއް ނުހިފެހެއްޓިގެން ދައުލަތުން އެކަން ކޮށްދޭންޖެހޭ ދާއިރާތައް ވެސް ހުންނަކަން މިއީ ހަމަ އިންޓަރނޭޝަނަލް މީގައި މީހުން ޤަބޫލުކުރާ އެއްޗިހި. އަޅުގަނޑު މިއަދު ވެސް މަޖިލީހުގައި ވެސް ދެންނެވިން ސަބްސިޑީ ދިނުމާއި، އޯގާތެރި ސަރުކާރުގެ ނަމާ މި ހުރިހާ އެއްޗިއްސަކީ ސޯޝަލިސްޓު ތިންކިންގ އަސްލު. އޯޕަން މާކެޓް އިކޮނޮމީއަކާ ހަމަ ދިމާ އިދިކޮޅަށް ދަތުރުކުރާ އެއްޗިހި. ކޮމްޕޮސެނެޓް ކޮންޒަރވެޓިނިޒަމް އޭ ކިޔައިގެން އިނގިރޭސިވިލާތުގައި ކޮންޒަރވެޓިވް ޕާޓީން މިހާރު އެ ޕްރޮމޯޓު ކުރާ ކޮންސެޕްޓް. އެއީ ހަމަ ސީދާ ސޯޝަލިސްޓު ޓަޗަކާ އެއްކޮށް، ފްލޭވަރއަކާ އެއްކޮށް ފްރީމާކެޓް ގެންގުޅޭ އެއްޗެއް. އެހެންވީމާ، އަޅުގަނޑުގެ ވާހަކަ އަކީ އަޅުގަނޑު ޑައުޓް ކުރަމޭ، ޑިސްޕިއުޓް ކުރަމޭ އަޅުގަނޑުގެ އޮފިޝިއަލް ޕޮޒިޝަން އަކީ އެމް.އެމް.އޭ އިން އެ ވިދާޅުވެފައި ހުރި ވާހަކަތައް. އެ އެއްޗިއްސާ ހެދި ބިލު ބާޠިލުކުރާކަށް އަޅުގަނޑަކަށް ނުފެނެއޭ. ކޮމިޓީގެ މިނިވަންކަމުގައި އެބަ އޮތޭ ބިލު ބާޠިލު ކުރައްވަންޏާ ކުރައްވަން. ކޮމިޓީގެ ހަމަ އަޅުގަނޑުގެ އެއްވެސް މައްސަލަ އެއް ނެތޭ ކޮމިޓީން ފެނިވަޑައިގަންނަވަންޏާ ބިލުގެ ޑިޒައިން، ކޮންސެޕްޗުއަލް ޑިޒައިން ބަދަލުކުރައްވާފައި ސްޓޫޑަންޓު ޓެކުސް އަކަށް ހައްދަވާފައި، ޓެކުސް އާމުދަނީ އިޔަރ މާކު ކުރެވޭ ފަންޑެއްގައި ބަހައްޓަވައިގެން އޭގެން ލޯނު ލައްވާ ގޮތަށް ހެއްދެވިޔަސް. އަދި އެހެން ނުހައްދަވާ ކޮންމެ ބޭންކެއްގެ ވެސް ޓަރންއޯވަރ ގެ ނުވަތަ ޕްރޮފިޓްގެ ޕަސަންޓެއް އެ މީހުން އިޔަރ މާކުކޮށްގެން މި ދޭގޮތަށް ހެދިޔަސް މައްސަލަ އެއް ނެތޭ. 15 މިލިޔަން ރުފިޔާ ކޮންމެހެން ބެހެއްޓުމަކީ މުހިއްމު ކަމެއް ނޫނޭ. ކޮންމެވެސް ކަހަލަ ނިޒާމެއްގެ ތެރެއިން ދަރިވަރުންނަށް ލޯނު ލިބޭ ގޮތަށް ހަމަޖައްސަވާ ދެއްވައިފި ކަމަށް ވަންޏާ ކޮމިޓީން ފެނިވަޑައިގަންނަވާ ގޮތަށް މިއަށް ގެންނަ ބަދަލަކީ އަޅުގަނޑު އެއްވެސް މައްސަލަ އެއް ނޫނޭ. 
ރިޔާސަތުން ވާހަކަދެއްކެވުން:

އާދެ، ވަރަށް ޝުކުރިއްޔާ. އާދެ، އެހެންވީމާ، މިހާރު އަޅުގަނޑުމެންގެ މަސައްކަތް ކުރިއަށް އޮތް ގޮތަށް ބަލާއިރު މީގައި ދެންމެ ނަޝީދު ފާހަގަކުރެއްވިހެން އަޅުގަނޑަށް ފާހަގަކުރެވުނު އެއް ނުކުތާ އަކީ އެމް.އެމް.އޭ އިން ވެސް ފާހަގަކުރައްވާފައިވާ ކަމެއް އެއީ. އެއީ، އެމް.އެމް.އޭގެ ނޯޓްސްގެ ޕޭޖު 2 އިނގޭތޯ. ބްލެޓު ޕޮއިންޓު 2. ޓެކުސް ކުޑަކުރެއްވުމުގެ ސަބަބުން ސަރުކާރުގެ އާމުދަނީ އަށް ލިބިދާނެ ގެއްލުމަކަށާއި ފައިދާ އަށް ވިސްނާއިރު ސަރުކާރުގެ އާމުދަނީ އަށް ބޮޑަށް ރަނގަޅުވާނީ ޓެކުސް ކުޑަނުކޮށް އެ ބޭންކުތަކުގެ ޓެކުސް އިން ލިބިވަޑައިގަންނަވާ ފައިސާއަކުން ވަކި މިންވަރެއް ދަރިވަރުންގެ ލޯނަށް ކަނޑައެޅުއްވުމަށް ކަމަށް ދެންނެވިދާނެކަމުގެ ޖާގަ އެބަ އޮތްކަމަށް ފެނޭ. އެހެންވީމާ، އެ އޮޕްޝަނަކީ އަޅުގަނޑުމެންނަށް އެންމެ  ފަސޭހައިން ސޮލިޔުޝަނަކަށް އާދެވެން އޮތް އޮޕްޝަނެކޭ. ވާހަކަ އަކީ ބެންކުތަކުން ވަކި ލިބޭ ޕްރޮފިޓަކުން ކޮންމެވެސް ޕަސަންޓެއް ސްޓޫޑަންޓުސް ލޯނަށް ކަނޑައެޅުމަށް. ކަނޑައަޅާފައި ސްޓޫޑަންޓް ލޯނު ސްކީމަކަށް އަމާޒު ކުރެވޭ ގޮތަށް މި ބިލު ބައްޓަން ކުރުން. އެހެންކަމަށް ވަންޏާ މީގެ ރީޑިޒައިނެއް ނުވަތަ ބައެއް މާއްދާތައް އަޅުގަނޑުމެން ބަދަލުކުރަން އަޅުގަނޑު ހުށަހަޅާ ނުވަތަ ގެންނަ ބައެއް މާއްދާތައް އެކުލަވާލެވުނީމަ އަޅުގަނޑުމެން އަނެއްކާ ނަޝީދުގެ ލަފައަކަށް ނުވަތަ ޚިޔާލުފުޅަކަށް އަޅުގަނޑުމެންނަށް އަލުން ފޮނުވާލެވިދާނެ. އެހެންވީމާ، އަޅުގަނޑު ފުރުޞަތު ހުޅުވާލަން މިހާރު ދެންމެ ނަޝީދު ދެއްކެވި ވާހަކަފުޅުގެ އަލީގައި ތި ބޭފުޅުން މެންބަރުންގެ އެއްވެސް އިތުރު ކޮމެންޓެއް އޮތްތޯ. ޝުކުރިއްޔާ. ނާޒިމް.
ތުޅާދޫ ދާއިރާގެ މެންބަރު ނާޒިމް ރަޝާދު ވާހަކަދެއްކެވުން:

ޝުކުރިއްޔާ ޢިއްޒަތްތެރި މުޤައްރިރު. ދަރިވަރުންގެ ލޯނަށް ބޭންކު ޕްރޮފިޓުގެ ވާހަކަދެއްކުން އަޅުގަނޑުމެން ހީވަނީ އަޅުގަނޑަށް ހުއްޓާލަންވީހެން ކޮންމެހެން ޕްރޮފިޓެއް ނޫން. ޕްރޮފިޓު ވާ ބައިވަރު ވިޔަފާރިތައް އެބަހުރި. ފައިދާވާ ބައިވަރު ވިޔަފާރިތައް، އެހެންވީމާ، ކޮންމެހެން ބޭންކު މި ތަނުގައި ނެގުމުގެ މާނަ އެއް ނެތް ކަންނޭނގެ. ބޭންކު މި ތަނުގައި މި ބޭނުންކުރެވެނީ ލޯނެއްގެ ގޮތުގައި ދޫކުރަންޖެހޭތީ އެ ހާލަތަށް ބަލާފައި ކަމަށް އަޅުގަނޑަށް މި ޤަބޫލުކުރެވެނީ. އެހެންކަމަށް ބަލާއިރު ކޮންމެހެން ބޭންކު ޕްރޮފިޓުން މި ލޯނު ދިނުން ކޮންމެހެން މުހިއްމެއް ނޫން ކަންނޭނގެ. އޭގެ ބަދަލުގައި އަޅުގަނޑަށް ހީވަނީ މި ކަމުގައި އެންމެ ރަނގަޅު، އެންމެ ފަސޭހަ ގޮތަކަށް މި ކަންކުރެވޭނެ ގޮތަކީ ކޮންމެ ބޭންކަކުން ވެސް އެ ބޭންކެއްގެ ޕްރޮފިޓުގެ ވަކި ޕަސަންޓެއް ލޯނުގެ ގޮތުގައި ދޫކުރުން ވިދިގެން އަންނަ އަހަރު. ޖެހިގެން އަންނަ އަހަރު އެ ބޭންކުގެ ޕްރޮފިޓުގެ %1 ނޫނީ %0.5 ނަމަވެސް ދަރިވަރުންގެ ލޯނުގެ ގޮތުގައި ދޫކުރަން އަޅުގަނޑުމެން މި ބުނަނީ. އެއީ މާރަނގަޅު ގޮތެއް ކަންނޭނގެ. އޭރުން ދައުލަތުގެ އާމުދަނީއަކަށް އެއްވެސް މިންވަރެއްގެ އުނިކަމެއް ނާންނާނެ. ދައުލަތުގެ އާމުދަނީ ހަމަ ދައުލަތުގެ ޕްރޮފިޓުން ލިބޭ ވަރު އޮންނާނެ. އެހެންވީމާ، އެއަށް އެއްވެސް މައްސަލަ އެއް ނައިސް، އެއަށް އެއްވެސް ދަތިކަމެއް ނައިސް އަޅުގަނޑުމެންނަށް މިކަން ކުރެވިދާނެ ގޮތެއް މި ބޭންކުތަކުން އެ ބޭންކެއްގެ ފައިދާގެ %1 ވިދިގެން އަންނަ އަހަރު ދަރިވަރުންގެ ލޯނުގެ ގޮތުގައި ދޫކުރާ ގޮތަށް. އޭރުން މިކަން ހަމަޖެހިގެންދާނީ ވެސް އެކި ބޭންކުން އެކިވަރަށް ދޫކުރަންޖެހޭނީ ވެސް. އެކި ބޭންކަށް ފައިދާ ވާނީ އެކި ވަރަށް. އެހެންކަމަށްވާއިރު އެކި ބޭންކުތަކުން ދޫކުރެވޭ ލޯނުގެ އަދަދު ވެސް ތަފާތުވެގެންދާނެ ކަމަށް އަޅުގަނޑަށް ފެންނަނީ. އަޅުގަނޑަށް އެ ޚިޔާލު ހަމަ ހުށަހަޅާލަން. 

ތިމަރަފުށީ ދާއިރާގެ މެންބަރު މުޙައްމަދު މުސްޠަފާ ވާހަކަދެއްކެވުން:

އަޅުގަނޑު ދަންނަވާނީ މިނިވަން ވިޔަފާރީގެ އުސޫލުން އޮންނަ ތަނެއްގައި އެއްވެސް ހާލެއްގައި ބޭންކަކަށް މަޖުބޫރުކޮށް ނޫނިއްޔާ ލާޒިމުކުރުން މިކަހަލަ ކަމެއް އެއީ އެކަން ހަމަ ކުރުން ރަނގަޅު ކަމެއް ނޫން އެއީކީ. ސަބަބަކީ ބޭންކުތައް މި ހިންގަނީ ސަރުކާރުން ބޭނުންވާހާ ގޮތަކަށް ބޭނުންވާހާ އަދަދަކަށް ޓެކުސްތަކާ އެއްޗިހި ދައްކައިގެން. މީހެއްގެ އަމިއްލަ ވިޔަފާރިއަކުން އޭނަ އަމިއްލަ އަށް އިންވެސްޓުކޮށްގެން އޭނަގެ އަމިއްލަ ފައިސާގައި ކުރަމުންދާ ކަމަކަށް މިކަހަލަ އިޖުތިމާޢީ ތަރައްޤީއަކަށް ސަރުކާރުން މަޖުބޫރު ކުރުމަކީ މި ރާއްޖެ އަށް އަންނަން ހުރި އިންވެސްޓްމަންޓުތަކަށް އެޅޭނެ ވަރަށް ބޮޑު ހުރަހެއް އެއީ. ވީމާ، އަޅުގަނޑުމެން މި ކަމަށް، އަޅުގަނޑު ހަމަ ތާއީދުކުރުމަށް އަޅުގަނޑު ހަމަ ވަރަށް ބޮޑަށް ޢުޒުރުވެރިވަން މި ކަމަށް. އަޅުގަނޑަކަށް ތާއީދެއް ނުކުރެވޭނެ މި ކަމަކަށެއް. އެއެއް ނޫން، ދުނިޔޭގެ ޤައުމުތަކުގައި އެބަހުރި ވަރަށް ގިނަ ޤައުމުތަކުގައި ތަޢާރަފުކޮށްދީފައި މި ކަހަލަ ކަންތައްތައް. މިސާލަކަށް، އެލް.ސީ އެއްޗިހި ހުޅުވަންޏާ ޑިފެންސް ލެވީ މި އަށް މި ކިޔަނީ. މިސާލަކަށް ސިލޯނު ތަންތަން ބަލަމާ ހިނގާ. އެބަހުރި އެލް.ސީ އެއް ހުޅުވާ ކަމަށް ވަންޏާ އެލް.ސީގައި އެ ކަނޑައަޅަނީ %1. އެއީ އެ މީހުންގެ މިކަހަލަ ތަފާތު ނަންނަމުގައި އެބަހުރި ނަގާފައި. ޓެކުސްތަކެއް އެބަހުރި ނަގާފައި. އެ އެއްޗިހި މި ދޫކޮށްލަނީ ރައްޔިތުންނާ ދިމާލަށް. ނޫނިއްޔާ ޓެކުސް ޕޭޔަރ އަތުން ކަލެކްޓު ކުރެވިދާނެ. ތަޢާރުފު ކުރެވިދާނެ ނިޒާމެއް ޤާއިމުކުރެވިދާނެ. އެކަމަކު ބޭންކުތަކަށް މި ފޯސްކޮށްގެން މި ކަންކުރުމަކީ، ހަމަ އަޅުގަނޑު މި ވާހަކަ މިހާރު ވެސް ބޭންކުތަކުގެ ތެރޭގައި އިސް ފަރާތްތަކުން އެބަ ދައްކާ ހަމަޖެހޭ ކަމެއް ނޫން ކަމަށާއި، މި ގޮތަށް މަޖުބޫރުކުރުވަން ފަށައިފިއްޔާ ދެން ދުވަސްކޮޅަކުން ތިމަންނަމެންނާ ދިމާލަށް އަންނާނީ އެހެން ކަންތައްތަކެކޭ. އަޅުގަނޑު މިވާހަކަ އެބަ އަޑުއަހަން. ދެން މިހާރު އަނެއްކާ ކުރިމަތީގައި އަޅުގަނޑު މިހާރު ވެސް މި އޮތީ ބޭންކިންގ ބިލެއް. އެ ބިލުގެ ތެރޭގައި ވެސް އަޅުގަނޑުމެންނަށް މީގައި ހަމަ މެކޭނިޒަމެއް ހަމަ ތަޢާރުފު ވެސް ކުރެވިދާނެ. ބޭންކިންގ ލޯ އެއް މި އޮތް ތައްޔާރުވެގެން މި އަންނަނީ. އެހެންވީމާ، ހަމަ ކޮންމެ ކަމަކަށް، މިއިން ކޮންމެ އެއްޗަކުން ޤާނޫނުގެ ސިފަ ޖެހިގެން އައިއްޔާ އަޅުގަނޑަށް ހީވަނީ އެކަތި އަނެކައްޗަށް، ކުރީގައި ވެސް އަޅުގަނޑު މި ވާހަކަ ދެއްކިން. އޮޅުންބޮޅުންއަރާ، އަޅުގަނޑުމެންނަށް ވެސް މި ހެދޭ އެއްޗެއް ނޭނގޭ ހިސާބަށް ޖެހިދާނޭ. އެއީ ޤާނޫނެއް އަޅުގަނޑުމެން މި ހަދަނީ އަޅުގަނޑުމެން މިއަދު މިއީ ވަގުތީ ގޮތުން ހަދާ އެއްޗެއް ނޫން. އަންނަން އޮތް ޖީލަށްޓަކައި މުސްތަޤުބަލަށް ހަދާ އެއްޗެއް މިއީ. މިއަދު އެކަނި ބޭނުންކުރާ އެއްޗެއް ނޫން. ވަގުތީ އެއްޗެއް ނަމަ އަޅުގަނޑުމެން، އެހެންވީމާ، އަޅުގަނޑު، ކުރުކޮށް ދަންނަވަންޏާ އަޅުގަނޑު އެއްގޮތަކަށް ވެސް މިއަކަށް ތާއީދެއް ނުކުރެވޭ. އެއީ މިރާއްޖޭގައި މިއޮތް މިނިވަން ވިޔަފާރީގެ އުސޫލަށް ބުރޫއަރާ ގޮތަކަށް، މިތާގެ އިންވެސްޓްމަންޓުތަކަށް ހުރަސްއެޅޭ ގޮތަކަށް އަޅުގަނޑު ތާއީދެއް ނުކުރަން. އެހެންވީމާ، އަޅުގަނޑު ހަމަ ތާއީދުކުރަނީ ކުރީގައި ވާހަކަދެއްކިހެން މި ހަމަ ކޮންމެވެސް އެހެން ސިފައަކަށް ބަދަލުކޮށް މިސާލަކަށް، ސްޓޫޑެންޓު ޓެކުސް ނޫނިއްޔާ ފަންޑެއް ހުޅުވަން ނޫނިއްޔާ އެޑިޔުކޭޝަންގެ ދަށަށް މީތި ގެންގޮސް އެކަހަލަ ކޮންމެވެސް ނިޒާމަކުން މި ނެގޭނެ ގޮތެއް ހެދުމަށް އަޅުގަނޑު ތާއީދުކުރަނީ. ޝުކުރިއްޔާ. 
ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. އަޅުގަނޑު ހަމަ ސުވާލެއް ކޮށްލާ ކަމަށް ވަންޏާ، އެހެންކަމަށް ވަންޏާ މިހާރު އަޅުގަނޑުމެން ބަލަމުންގެންދާ ބިލުގެ އިޞްލާޙުތަކެއް ކަނޑައެޅުމުގެ ބައި ކުރިއަށް ގެންދާނީތޯ ނުވަތަ މުޞްޠަފާ ތި ވިދާޅުވި ގޮތަށް މި ބިލު އަޅުގަނޑުމެން ބަދަލުކޮށްލުމަށްޓަކައި އަނެއްކާ ކަމާ ބެހޭ ބައެއް މަޝްވަރާތައް ފައްޓަންވީތޯ. މިސާލަކަށް އެޑިޔުކޭޝަން މިނިސްޓްރީގެ ދަށަށް މި ސްޓޫޑަންޓު ލޯނު ސްކީމެއް އެކުލަވާލުމުގެ މަސައްކަތާ ބެހޭ ގޮތުން އަމާޒުކޮށް އެ ވާހަކަ ގެންދާނީތޯ، އެހެންނޫނީ އަޅުގަނޑުމެން މި ބިލު އެ ގޮތަށް ބަދަލުކުރަން މަސައްކަތް ކުރާނީތޯ. އެ ގޮތަށްތޯ ޚިޔާލު ހުށަހެޅުއްވީ. 

ތިމަރަފުށީ ދާއިރާގެ މެންބަރު މުޙައްމަދު މުޞްޠަފާ ވާހަކަދެއްކެވުން:

އަޅުގަނޑު ހަމަ ޚިޔާލު ހުށަހަޅަނީ، އަޅުގަނޑުގެ ޚިޔާލަކީ ހަމަ އެޑިޔުކޭޝަނާ ކަމާ ބެހޭ ފަރާތްތަކާ ގުޅުންހުރި ދާއިރާތަކާ ވާހަކަ ދައްކައިގެން ހަމަ މި ފަންޑެއް ގޮތަށް މި ބަދަލުކުރުމަށް. އެއީ ހަމަ އަޅުގަނޑުގެ ޚިޔާލު އެއީ. އެއީ މިހާރު މި އޮތް ގޮތަށް އެއްގޮތަކަށް ވެސް އަޅުގަނޑަކަށް ތާއީދެއް ނުކުރެވޭ، ދެންމެ ކުރީގައި މި ދެންނެވިހެން. 
ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. ދެން އަޅުގަނޑު ފުރުޞަތު އަރުވަން. ފުރުޞަތަށް އެދިވަޑައިގެންފައި ތިއްބެވި ބޭފުޅުންނަކީ، ޢަލީ ރިޟާ އާއި ޙުސައިން ވަޙީދާއި ރާމިޒާއި. އެހެންވީމާ، ރިޟާ އަށް.  
މިލަންދޫ ދާއިރާގެ މެންބަރު ޢަލީ ރިޟާ ވާހަކަދެއްކެވުން:

އާދެ، ޝުކުރިއްޔާ. ވާރަށް ދިގުދެމިގެން ހިނގައްޖެ މީގެ ވާހަކަތައް. ދެ ދައުރު ކަންނޭނގެ މި ނިމެނީ މި އައި ފަހުން މިހާރު. އަޅުގަނޑު ވެސް ޤަބޫލުކުރެވޭ ގޮތުގައި މި ބޭންކުތަކުން ލިބޭ %25 ނުވަތަ ބޭންކުތަކަށް ކޮންމެވެސް މިންވަރެއްގެ ޓެކުހެއްގެ ގޮތުގައި ވަކި ވަރެއް ނާޒިމު ވިދާޅުވި ގޮތަށް އަޅުގަނޑަކަށް ވެސް ޤަބޫލެއް ނުކުރެވޭ އެއީ އެންމެ އެކަށީގެންވާ ގޮތެއް ނުވަތަ އެ ގޮތަށް އެކަން ކުރެވިދާނެ ކަމަކަށް. އެހެންވީމާ މުޞްޠަފާ ވިދާޅުވި ވާހަކަ އަށް އަޅުގަނޑު ތާއީދުކުރަން. އެއީ އަޅުގަނޑަށް ޤަބޫލުކުރެވޭ ގޮތުގައި ވެއްޖެއްޔާ މިހާރު މިވާ ގޮތުން %25 ން %1 ކުޑަކޮށްލި ކަމަށް ވިޔަސް މިހާރު މި ނަގާ %25 ޕްރޮފިޓުން %1 ކުޑަކޮށްލި ކަމަށް ވިޔަސް ސަރުކާރުން އެބަ ވަރަށް ބޮޑު ބައެއް ގެއްލިގެން އެބަދޭ. ކުރީގައި ވެސް އެކަން ފާހަގަކޮށްފައި ހުންނާނެ މުޤައްރިރަށް އެނގިލައްވާނެ ކަންނޭނގެ އަޅުގަނޑުމެން މިތާ ތިބެގެން ވަރަށް ބައިވަރު ހިސާބުތަކެއް ހަދައިގެން މިތައް މިލިއަން، މިލިއަން، މިލިއަން ރުފިޔާ ސަރުކާރުން ލިބޭ އާމުދާނީ ތެރެއިން ގެއްލިގެން ދާކަމަށް. އެހެންވީމާ އަޅުގަނޑަށް ފެންނަނީ މިހާރު މި މިސްރާބު ބަދަލުކޮށްފައި އަޅުގަނޑަށް ހީވަނީ ރަނގަޅުވާނެހެން ފިނޭންސް މިނިސްޓްރީ އާ ވާހަކަދައްކައިގެން މި ކަމަށް ކޮންމެވެސް ވަރެއްގެ ބަޖެޓެއް އަދި އެޑިއުކޭޝަން މިނިސްޓްރީގެ ދަށަށް ނަމަވެސް ނުވަތަ އެހެން ގޮތަކަށް ނަމަވެސް އެ ލިބޭ ފައިދާގެ ތެރެއިން ކޮންމެވެސް ވަރެއްގެ ބަޖެޓެއް ދެވިދާނެ ގޮތެއް އޮތްތޯ ނުވަތަ އެއީ ކުރެވިދާނެ ކަމެއްތޯ. ސަރުކާރުގެ ކަމާ ގުޅޭ ފަރާތްތަކާއި ވާހަކަ ދައްކައިގެން އެ ގޮތަށް ވޭތޯ ކަންނޭނގެ ފުރަތަމަ އަޅުގަނޑުމެން މަޝްްވަރާ ކުރަންވީ. އޭގެފަހުގައި މީތި ކުރިއަށް ގެންދެވޭނެ ގޮތެއް ބެލުން ކަންނޭނގެ މިހާރު ދެން، މިވާ ގޮތުން އެ ކޮންމެ ގޮތެއް ވިޔަސް ބިލު މި އޮތް ގޮތަކަށް ކުރިއަށް ގެންދެވޭ ކަށް ނެތް. މީތީގެ މިސްރާބު އެބަޖެހޭ ބަދަލު ކުރަން. އެހެންވެއްޖެ ކަަމަށް ވެއްޖިއްޔާ މިސްރާބު ބަދަލު ކުރުމުގެ ކުރީގައި އަޅުގަނޑަށް ހީވަނީ ހަމަ މީގައި ދެވޭނެ ގޮތެއް ހޯދުމަށްޓަކައި ފުރަތަމަ ސަރުކާރުގެ ކަމާ ގުޅޭ އިދާރާތަކާއި މަޝްވަރާކޮށްގެން ހެން ދެން ކުރިއަށް ދެވޭނީ. އެހެންވީމާ، ފިނޭންސް މިނިސްޓްރީއާ ވިޔަސް އަދި މަނިޓަރީ އޮތޯރިޓީ ވިޔަސް އެޑިއުކޭޝަން މިނިސްޓްރީ ވިޔަސް އަޅުގަނޑުމެން ކުރީގައި ވެސް އެޑިއުކޭޝަން މިނިސްޓްރީ އާ ވެސް މަޝްވަރާ ކުރިން ކަންނޭނގެ. ދެން ކޮންތަނަކުން ކަން މީތި ދޫކުރާނީ ނުވަތަ ކިިހިނެއް ކަން. ފުރަތަމަ ކަމަކީ މިއަށް ފައިސާ ހޯދާނެ ގޮތެއް. މި ފައިސާ ލިބޭނީ ކޮން ދިމާލަކުންތޯ. އެދިމާލެއް ބަލާ އެ ދިމާލަކަށް މަޝްވަރާ ކޮށްގެން ކުރެވިދާނެ ކަމެއްތޯ ބަލަންވީ ކަންނޭނގެ. އޭގެފަހުގައި ކުރިއަށް ގެންދަން ފެންނަނީ. ދެން މުޞްޠަފާ ދެއްކެވި ވާހަކަފުޅަށް އަޅުގަނޑު ހަމަ ތާއީދު ކުރަން. 

ރިޔާސަތުން ވާހަކަދެއްކެވުން: 

އާދެ، ޝުކުރިއްޔާ. މި މައިގަނޑު އެއް ސުވާލެއް ދެންމެ ރިޟާ ތި ފާހަގަ ކުރެއްވިހެން ޙަޤީޤަތުގައި ވާހަކަ އަކީ ފައިސާ ހޯދަނީ ކޮންތަނަކުންތޯ. މި ބިލުގެ އަމާޒަކީ ބޭންކުތަކުން އަސްލު މީގެ ފައިސާ ކަނޑައަޅައިގެން އެ ލާޒިމު ކުރުވައިގެން އެ ކަނޑައަޅަން ލާޒިމު ކުރުވާ ގޮތަށް ލޯނު ގޮތުގައި ދިނުން ދެއްތޯ. އެއީ ބިލުގެ އަމާޒަކީ. ދެން، މީގައި މި ހުށަހެޅި މެންބަރު ފާހަގަކުރެއްވި ދެން މި ފައިސާ ބޭންކުތަކުން އަސްލު މިކަން ކުރުމުގައި ބޭންކުން ޕްރޮފިޓުން ވަކި ޕަސެންޓެއް ނަގާފައި ފަންޑެއް ހަދާފައި ގެންދިއުމަކީ ވެސް މައްސަލަ އެއް ނޫނޭ. އެހެން ޤައުމުތަކުގައި ވެސް އޮންނަ ފަދައިން ބޭންކުތަކުން ކުރާ ވިޔަފާރީގެ ތެރެއިން ކޮންމެވެސް ޕަސެންޓެއް ސްޓޫޑެންޓްސް ލޯނު ސްކީމަށް އަސްލު ލިބުން އެއީ މީގެ އެއް ނުކުތާއަކީ. އެހެންކަމަށް ވަންޏާމު އަޅުގަނޑުމެން އެއާ ބެހޭ ގޮތުން މެންބަރުންގެ ޚިޔާލު ފާހަގަކޮށްލަން އެބަޖެހޭ. އެއީ ލޯނު ސްކީމު ހަދާއިރު މި އެކަމަކީ މި ލޯނު ސްކީމެއް ކޮންމެ ގޮތެއް ވިޔަސް މިހާރު އަޅުގަނޑުމެންނަށް މި އެއްބަސްވެވޭ މި ބޭންކުތަކުން ހިންގާ އުސޫލަކުން އަޅުގަނޑުމެންނަކަށް މި ހުށަހަޅާފައި އޮތް ގޮތަކުން އުސޫލަކުން ކުރިއަކަށް ގެންދާކަށް ލާޒިމެއް ނުކުރެވޭ ކުރާކަން. އަޅުގަނޑުމެންނަކަށް ތާއީދެއް ނުކުރެވޭ. މި ކޮމިޓީ އަކުން ނުކުރެވޭ. ދެން އެކަމަކު މި ބޭންކުތަކުން މި ލިބޭ ޕްރޮފިޓަކުން ނަގާ މި ކަމަށް ޚަަރަދު ކުރުމާއި ނުކުރުމާ މިއާ ދޭތެރޭގައި ގިނަ މެންބަރުންގެ ޚިޔާލުފުޅެއް ހުރި ގޮތެއް ފާހަގަކޮށްލަން އެބަޖެހޭ. ހަމައެގޮތުން ހަމައެއާއެކު މި ލޯނު ސްކީމް ގާއިމުކުރާ އިރު ހުރިހާ ބޭންކުތަކުންނާއި ވިޔަފާރީ ބޭންކުތަކުންނާ އަދި އެހެން ވިޔަފާރިތަކަށް ވެސް ފުޅާ ކުރުމުގެ ވިސްނުމެއް ކަހަލަ ޚިޔާލެއް ދިނުމަށް އަޅުގަނޑަށް ފާހަގަ ކުރެއްވިއްޖެ. އެހެންކަމަށް ވަންޏާ އެވެސް ފާހަގަކޮށްލަން އެބަޖެހޭ. ކޮންމެހެން މި ބިލު ބައްޓަން ކުރަމުން ގެންދާއިރު އެ ކަމަށް ނިންމަވާ ގޮތަކަށް މި ބޭންކުތަކުން ލޯނުތަކެއް ދޫކުރުމުގެ ފޯމެޓަށްތޯ ދާންވީ ނޫނީ މި ސަރުކާރުގެ ކޮންމެވެސް ކަމާ ބެހޭ މުއައްސަސާގެ ދަށުގައި ލޯނު ސްކީމެއް ގާއިމުކުރުމުގެ އަމާޒަށްތޯ ދާންވީ. އެބައި އަޅުގަނޑުމެން އެބަ މަޝްވަރާގެ ތެރޭގައި ނިންމާލަން ޖެހޭ. ޙުސައިން.

ކޮމަންޑޫ ދާއިރާގެ މެންބަރު ޙުސައިން ވަޙީދު ވާހަކަދެއްކެވުން:
އާދެ، އަޅުގަނޑު ވެސް ހަމަ މައިގަނޑު ދައްކާލަން މި ޖެހެނީ އެއް ވާހަކަ އެއް. އަޅުގަނޑަކަށް ވެސް ޤަބޫލެއް ނުކުރެވޭ ބޭންކުތަކަކަށް އަޅުގަނޑުމެންނަށް ނެގިދާނެ ކަމަކަށް. އެކަމަކު އެމީހުންގެ ޕްރޮފިޓުގެ ވަކި ޕަސެންޓެއް މިވެނި ރޭޓެއްގައި ލޯނު މިވެނި ގޮތަކަށް ދޭން ޖެހޭނެ ކަމަކަށް. މިއަދު ސްޓޫޑެންޓް ލޯނު ދީފައި މާދަމާ އަނެއްކާ އަންގާނެ މަސްވެރިންނަށް ވެސް ލޯނު ދޭން ބޭންކުތަކަށް. އެއްދުވަހު އަނެއްކެއްޗެއް. އެހެންވީމާ، މިއީކީ ވާނެ ކަމެއް ނޫން. އެހެންވީމާ، މިނިވަން ވިޔަފާރިއަކުން އެ މީހުން އެ ލިބޭ ޕްރޮފިޓަކުން އެއްޗެއް ވަކި ގޮތަކަށް ޚަރަދު ކުރާ ކަން އަޅުގަނޑުމެންނަކަށް ނުބުނެވޭނެ. ދެން މިހާރު އަޅުގަނޑު ކުރިން ވެސް ވާހަކަަ ދެެއްކިން މީގައި ބޭންކުތައް ކަނޑާލައިފައި މި އެޑިއުކޭޝަން މިނިސްޓްރީގެ ދަށުން ނަމަވެސް ކޮންމެވެސް ފަންޑެއް ހުޅުވަން. ދެން އެ ގޮތަށް ބަލާއިރު މިހާރު ސަރުކާރަށް ލިބޭ އާމުދަނީ އަކުން ބައެއް ނަގަންޏާ އެއީ ކޮންމެހެން ބޭންކުތަކަކަށް ވެސް ވާކަށެއް ނުޖެހޭ. އެއީ ދެން ފައިނޭންސް މިނިސްޓްރީން ނިންމާނީ ކިހާވަރެއްތޯ ނުވަތަ ސަރުކާރުން ނިންމާނީ ކިހާވަރެއްތޯ މިކަމަށް އެލޮކޭޓު ކުރެވޭނީ. އެހެންވީމާ، އެއީ ކޮންމެހެން ބޭންކުތަކުން މި ނުދެންޏާ ބޭންކުތަކުން މި ސަރުކާރަށް ދައްކާ ޓެކުސްގެ ކޮންމެހެން ވަކި މިންވަރެއް ވާކަށެއް ނުޖެހޭ. އެއީ ސަރުކާރަށް ލިބުމަށްފަހު ސަރުކާރަށް ލިބޭ ހުރިހާ ލާރިއަކީ ވެސް ސަރުކާރުގެ މިލްކިއްޔާތުގައި ހުންނަ އެއްޗެއް. އެހެންވީމާ، އަޅުގަނޑަށް ހީވަނީ ހަމަ ފައިނޭންސް މިނިސްޓްރީ އާއި އެޑިއުކޭޝަން މިިނިސްްޓްރީ އާ ވާހަކަ ދައްކައިގެން އަޅުގަނޑުމެން މިއަށް ގޮތެއް ހެދެންދެކަށް މި ބިލު ބާއްވަން ކަންނޭނގެ ޖެހޭނީ. މިހާރު މިއޮތް ގޮތަކުން ހަމަ ކުރިއަށް ގެންދާކަށް އަޅުގަނޑަކަށް ހަމަ އެއްގޮތަކަށް ވެސް ހިތްހަމަޖެހޭ ކަމެއް ނޫން އެއީ. ކުރިން ވެސް ދެންނެވި ހެން މިހާރު މިއީ އެއް ޕަސެންޓު ސްޓޫޑެންޓު ލޯނަށް ހަދާފައި އަނެއްކާ މީގެ، 6 އަހަރު ފަހުން މަސްވެރިންނަށް އަނެއް ޕަސެންޓު ހަދާފައި ޓޫރިޒަމް ވިޔަފާރީގައި އުޅޭ މީހުން އަތުން އަނެއްކާ %2 ނަގާ އެހެން ނެހެދޭނެ. އެެހެންވީމާ، އަޅުގަނޑަށް ހަމަ މި މިނިސްޓްރީތަކާ ވާހަކަ ދައްކާލަން ފެންނަ ވާހަކަ ދަންނަވާލަން. ޝުކުރިއްޔާ.

ވިލިނގިލި ދާއިރާގެ މެންބަރު މުޙައްމަދު ރާމިޒު ވާހަކަދެއްކެވުން: 

އާދެ، އަޅުގަނޑު ވެސް ހަމަ ދަންނަވަން އޮތީ ހަމަ އެއް ވާހަކަ އެއް. އެއީ އެއްވެސް ހާލެއްގައި އަޅުގަނޑުމެންނަކަށް ބޭންކަކަށް މަޖުބޫރެއް ނުކުރެވޭނެ ބޭންކުގެ ފައިދާގެ ތެރޭގައި ވަކި ޕަސެންޓެއް މި ލޯނުތަކަށް ދޫ ކުރާ ގޮތަށް. ދެން ހަމަ އޮތް ސޮލިއުޝަނަކީ ނޫނީވިއްޔާ އަޅުގަނޑުމެންނަށް ކުރީގައި ވިސްނުނީ އެ ލިބޭ ފައިދާގެ ކޮންމެވެސް ޕަސެންޓެއް ސަރުކާރުން އޭގެ %10 ނަމަވެސް ސަރުކާރުން އެ ކަމަށް ކަނޑައަޅާފައި އެޑިއުކޭޝަން މިނިސްޓްރީގައި ހުންނަ ފަންޑަކަށް ޖަމާކޮށްގެން އެ ފައިސާ ދޫކުރާ ގޮތަށް. އެހެންނަމަވެސް ޙުސައިން ވަޙީދު އެ ވިދާޅުވި ހެން މި ކޮންމެ އަދަދެއް ވިޔަސް ސަރުކާރަށް އެ ފައިސާ ލިބުމަށްފަހު އެ ސަރުކާރުގެ މިލްކެއް. އެހެންވީމާ، ސަރުކާރަކަށް އަޅުގަނޑުމެންނަކަށް ވަކި އަދަދެއް މީގެތެރެއިން ސްޓޫޑެންޓު ލޯނަށް ދޭށެކޭ ނުވެސް ބުނެވޭނެ. އެއީ ސަރުކާރުގެ މިލްކެއް. ހަމަ ދޭނެ އިރަކަށް ދޭނެ. ދޭނެ ވަގުތެއްގައި ދޭނެ އަދަދެއް ކަނޑައަޅާ ސަރުކާރުން ދެއްވަންވީ. އެެހެންވީމާ، ހަމަ ފިނޭންސް މިނިސްޓްރީ އަޅުގަނޑުމެން ވާހަކަ ދައްކައިގެން ނޫނިއްޔާމު އެމް.އެމް.އޭ އާ ވެސް ވާހަކަ ދައްކައިގެން ސުޓޫޑެންޓަށް ކޮންމެ އަހަރަކު ވެސް ކިހާ ވަރެއްތޯ އަޅުގަނޑުމެން ކަނޑައަޅާނީ. ކިތައް މިލިއަން ރުފިޔާތޯ ކަނޑައަޅާނީ. އެކަހަލަ ގޮތަކަށް ކަނޑައަޅާފައި ދިނުން ހެން އަޅުގަނޑަށް ހީވަނީ މީގައި އެންމެ ރަނގަޅު ސޮލިއުޝަނަކީ. ޝުކުރިއްޔާ.

ކުޑަހުވަދޫ ދާއިރާގެ މެންބަރު އަޙްމަދު ޢާމިރު ވާހަކަދެއްކެވުން:
އާދެ، ޝުކުރިއްޔާ ޢިއްޒަތްތެރި މުޤައްރިރު. އަޅުގަނޑު ވެސް ހަމަ ދަންނަވާލާނީ މިނިވަން ވިޔަފާރި ކުރާ ފަރާތަކަށް  މަޖުބޫރު ކުރުުމަކީ އަޅުގަނޑުމެން މިތާ ތިބެފައި، އަޅުގަނޑުމެން ވެސް ކުރަން ޖެހޭނެ ކަމެއް ކަމަކަށް އަޅުގަނޑު ވެސް ޤަބޫލެއް ނުކުރަން. އެހެންނަމަވެސް، އަޅުގަނޑުމެން މި މަޖިލީހަށް މި ބިލު ހުށަހެޅި ފަރާތުން ހުށަހަޅާފައި މި ވަނީ ދަރިވަރުންނަށް ލޯނު ހޯދަ ދިނުމުގެ މަގުސަދުގައި ކޮންމެވެސް އުސޫލެއްގެ މަތިން. ދެން، އަޅުގަނޑުމެން އެކިއެކި މިނިސްޓްރީތަކާ މި ކަމާ ގުޅުންހުރި މިނިސްޓްރީތަކާ ވާހަކަ ދައްކަމުން ބައެއް ޢިއްޒަތްތެރި މެންބަރުން ފާހަގަކުރެއްވި ފަދައިން އަޅުގަނޑު ހަމަ ފާހަގަކޮށްލަން ބޭނުންވޭ މިނިވަން ވިޔަފާރި ކުރައްވާ ބޭންކުތަކާ އެއްކޮށް އަޅުގަނޑުމެން މަޝްވަރާ ބައްދަލުވުމެއް ބޭއްވުން ކިހިނެއްތޯއޭ މިކަން އަޅުގަނޑުމެންނަށް ކުރެވޭނީ ކޮން ގޮތަކަށްތޯ. ކުރެވިދާނެ އެއްވެސް ކަހަލަ ގޮތެއް އެބައޮތްތޯ ބަލައިލާފައި ހަމަ ބޭންކުތަކާ އެއްކޮށް ވާހަކަ ދެއްކުމަށްފަހު ދެން، އަޅުގަނޑުމެން މި ކަމުގައި ދާނެ މިސްރާބެއް ކަނޑައެޅުމަށް އަޅުގަނޑުމެންނަށް ރަނގަޅުވާނެ ކަމަށް ފެންނާތީ އެ ވާހަކަ ދަންނަވާލަން ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، އާމިރު ދެންމެ ތި ފާހަގަކުރެއްވި ޚިޔާލާ ގުޅިގެން އަޅުގަނޑުމެން ކުރީގެ ކޮމިޓީ ތެރޭގައި ވެސް ވާހަކަ ދެކެވުނު ބޭންކުތަކާ ބައްދަލު ކުރަން. އެކަމަކު އޭގެކުރިން އަޅުގަނޑުމެންނަށް ނިންމުނީ އެމް.އެމް.އޭ ގެ ފަރާތުން ވާހަކަ ދެއްކި ބޭންކުތަކުން ޚިޔާލެއް ދެއްވި. އެމް.އެމް.އޭގެ ފަރާތުން އެބަ އޮތް ބޭންކުތަކަށް ބަދަލު ކުރައްވާފައި، ލަފަ އެއް ވެސް ދެއްވާފައި. ބިލާ ބެހޭ ގޮތުން ބޭންކުތަކާ މަޝްވަރާ ކުރެވިފައިވެ އެވެ. އެ ބޭންކުތަކުން ލަފާ ދެއްވާފައި ވަނީ މި ކަމަށް ދެއްވާފައިވާ ފައިސާ ކަނޑައެޅޭ ދައުލަތުގެ މުއައްސަސާއަކަށް ލޯނުގެ ގޮތުގައި ބޭންކުތަކަށް ދޫކުރުމުން އެ މުއައްސަސާއަކުން ލޯނުގެ ކަންތައްތައް ކުރިއަށް ގެންދިއުމަށެވެ. އެެހެންވީމާ، އެ ބޭންކުތަކުން ލޯނަށް އަދި ކޮންޓްރިބިއުޓު ކުރުމަކަށް ޙަޤީޤަތުގައި އިދިކޮޅެއް ނުވެއޭ. ވަކި އަދަދެއް ލާޒިމު ކުރުމުގައި އަދި އެކަމަކު އެ މުއައްސަސާއަކަށް މި ފައިސާ ކަނޑައެޅޭ އެ މުއައްސާއަކުން ގެންދާ ވާހަކަ ވިދާޅުވަނީ. މި ކަމަށް ބޭނުންވާ ފައިސާ ކަނޑައެޅޭ ދައުލަތުގެ މުއައްސަސާ އަކަށް ލޯނުގެ ގޮތުގައި ބޭންކުތަކުން ދޫކުރުމުން އެ މުއައްސަސާ އަކުން ލޯނުގެ ކަންތައް ކުރިއަށް ގެންދަން ފަނެއޭ. އެހެންވީމާ، އިދާރީ ގޮތުން މި ބޭންކަށް މި ލޯނެއް މެނޭޖުކުރާކަށް ވެސް ކޮންމެހެން ލާޒިމު ވާކަން ނުވަތަ އެ ކަމަކަށް ވާކަށް ބޭނުމެއް ނުވޭ. އެކަމަކު ސަރުކާރުން ކަނޑައަޅުއްވާ އަދަދެއް ނުވަތަ ބޭންކުތަކުގެ ޕްރޮފިޓާ ގުޅުން ހުރި ކޮންމެވެސް އަދަދެއް ދިނުމާ ދޭތެރޭގައި އަޅުގަނޑަށް ހީވަނީ ވިސްނުން ގެންގުޅެވިދާނެހެން، ގެންގުޅުމުގެ ޖަގާ އެބައޮތް ހެން ހީވަނީ. މުޞްޠަފާ.

ތިމަރަފުށީ ދާއިރާގެ މެންބަރު މުޙައްމަދު މުޞްޠަފާ ވާހަކަދެއްކެވުން:

އާދެ، ދެންމެ ތި ވިދާޅުވި ވާހަކަ އާ މެދު ވެސް އަޅުގަނޑު ދަންނަވާނީ މީހަކު އެހެން މީހެއްގެ... (ވަގުތުކޮޅަކަށްފަހު) މި ދެންމެ ވިދާޅުވީ ބޭންކުތަކުން ވަކި އެއްޗެއް ވިދާޅެއް ނުވެއޭ، އެ މީހުން މި ކަމަށް ރިޖެކްޓެއް ނުކުރެއޭ. މިކަން ނުކުރާށެއް. އެގޭ މިސާލަކީ މީހެއްގެ ބެލެނިވެރިކަމުގެ ދަށުގައި ހުންނަ މީހަކަށް މިވެނި ކަމެއް އެވެނި ކަމެއް ކުރަން ތިމަންނަ އެބަ ގަސްތުކުރަމޭ. އެކަން އިޖުތިމާޢީ ކަމަކާ ގުޅިފައިވާ ކަމެއް. ދެން، އޭނަ ނޫނެކޭ ނުބުނާނެ އެ ހާލަތުގައި ހުންނަ މީހާ އެއް. އެއީ، އަޅުގަނޑުގެ ބެލެނިވެރިކަމުގެ ދަށުގައި ބޭންކުތައް މި ހުންނަނީ. އެހެންވީމާ، ނޫނެކޭ ނުބުނާނެ. އަނެއްކާ މުޖުތަމަޢާ ގުޅިފައިވާ ކަމެއް. އެކަމަކު އޭނަގެ ހިތަކުންނެއް އެ ކަމެއް އެޕްރޫވެއް ނުކުރާނެ. ދެން އަންނަން ހުރި ކަންތައްތަކަށް އެ ހުރަސްތައް އެޅޭނެ. އާދެ، މިސާލަކަށް އަޅުގަނޑު ދަންނަވަނީ މީގައި ފަންޑެއް ރެއިސް ކުރަން ބަލާއިރުގައި ހުރިހާ ވައްތަރެއްގެ ޓެކްސް އެއް މިހާރު ދިވެހިރާއްޖޭގައި ނެގެމުން ދަނީ. އަލަށް ވިހާ ކުއްޖާ އޭނާ ދުނިޔެ އުފަންވީމާ ވެސް އޭނާ އަތުން ދުނިޔެ އަށް އުފަންވާތީ ވެސް އެބަ ނެގޭ. އެހެންވީމާ، ޓެކްސްތައް ކިޔަމުން ކިޔަމުން ގޮސް ޖީ.އެސް.ޓީ އަޅުގަނޑަކަށް ނޭނގެ މި ޓެކްސްތައް ކިޔަން ވެއްޖިއްޔާ އަޅުގަނޑު ބަލައިލިން އިނގިރޭސިން ވެސް ބަލައިފިން، ދިވެހިން ވެސް ބަލައިފިން. ބެލިއިރުގައި ނުނެގޭ އެއްވެސް ވައްތަރެއްގެ ޓެކްސް އެއް ނެތް. އެހެންވީމާ، މި ކަމަށް ވަކި ޓެކްސެއް ނަގަން ކިޔާނެ ޓެކްސެއް ނެތް. އެހެންވީމާ، މީގައި އަޅުގަނޑަށް އައި ޚިޔާލަކީ ދުނިޔޭގައި މިކަހަލަ ކަންތައް ކުރާ ޤައުމުތަކުގައި މިސާލަކަށް އޮސްޓްރޭލިޔާ ކަހަލަ ޤައުމުތަކުގައި އެ މީހުން އަބަދުވެސް މިކަހަލަ ފަންޑުތަކުން މި ބޭސް ކުރަނީ ޓެކްސް ޕެއަރ އަތުން ކަލެކްޓު ކުރާ ގޮތަށް. އެހެންވީމާ، ސަރުކާރަށް މިހާރު ކެރިކުޅަދާނެ ފޯރުންތެރިކަން ހުންނާނެ. އަޅުގަނޑު ސުވާލަކީ ކީއްވެތޯ ހުރިހާ ޓެކްސްތަކާ އެއްޗެހި ނަގާ އިރުގައި މިކަހަލަ އިޖުތިމާޢީ ތަރައްޤީ އަކަށް ނޫނީ އިންސާނީ ވަސީލަތް ގާއިމުކުރަން މި ރާއްޖޭގައި ހަރުދަނާ އިންސާނީ ވަސީލަތްތަކެއް ގާއިމުކުރުމަށްޓަކައި މިހާ މުހިއްމު ކަމަކަށް ސަރުކާރުން ފަންޑު ނުކުރެވެންވީ ސަބަބެއް ނެތް. އެހެންވީމާ، އަޅުގަނޑު ހަމަ ބޮޑަށް ބާރު އަޅާނީ މި ލިބޭ ހުރިހާ ޓެކްސްތަކުން މީގެން ކޮންމެވެސް ޕަސެންޓެއް ސަރުކާރުން މި ކަމަށް ޚާއްޞަކޮށް ފަންޑެއް ހުޅުވުމަށް. އެއީ ދެން، އަނެއްކާ އަނެއް މައްސަލަ އަކީ ކޮމާޝަލް ލޯނަކަށް ދާނީ. ކޮންމެ ގޮތެއް ވިޔަސް ބޭންކަކުން ދާ ކަމަށް ވަންޏާ ފްރީ ކޮށެއް، އިންޓްރަސް ފްރީއެއް ނުވާނެ. ބޭންކު ބަހެއްގައި އެބަ ބުނޭ ނޯ ފްރީ ލަންޗޭ. އެެހެންވީމަ، ކޮންމެ ގޮތެއް ވިޔަސް ބޭންކަށް އަނެއްކާ ސުޓޫޑެންޓަށް ވެސް މި ނަގާ ލޯނު ނަގާ ކުއްޖާ އަށް ވެސް ކެރިކުޅަދާނެ ވެގެން ނުވާނެ، 10 އަހަރު ފަހުން، 5 އަހަރު ފަހުން އޭނަ ލޯނު ދައްކާއިރުގައި މި އިންޓްރަސްޓު އަރަމުން ގޮސް ޕީނަލް އިންޓްރަސްޓު ޖެހެމުން ގޮސް އޮންނާނީ މަތިވެފައި. ކޮމާޝަލް ލޯނެކޭ މި ކިޔަނީ. އެހެންވީމާ، އެއްވެސް ހާލެއްގައި އެ ގޮތަށް ދިއުން ބަދަލު އަޅުގަނޑު ހަމަ މިއަށް ބޮޑަށް ބާރު އަޅާ، އަޅުގަނޑުމެން ހަމަ ސަރުކާރަށް ހަމަ ބޮޑަށް ބާރު އަޅަންވީ މި ލިބޭ ހުރިހާ ޓެކްސްތަކުން ޖުމްލަކޮށްލާފައި ކޮންމެވެސް ޕަސެންޓޭޖެއް މި ކަމަށް ނަގާ، މިކަމަށް ފަންޑެއް ހުޅުވުން. ދެން، ވިޔަފާރިވެރިންނާ އެކި ފަރާތްތަކުން އަމިއްލައަށް ވޮލިންޓިއަރ ވެގެން އެއްޗެއް ދޭން ބޭނުން ވެއްޖިއްޔާ ދޭ ކަހަލަ ގޮތަކަށް އެވެސް އެއަށްވެސް ބާރު އަޅުއްވާފައި ބައިންދާނީ. އެހެންވީމާ، އެކަހަލަ ގޮތަކަށް އަޅުގަނޑުމެންނަށް މިކަން ކުރެވޭނީ. އެއްވެސް ހާލެއްގައި އެ ފަރާތްތަކުން ވިޔަފާރި ކުރާ ކޮމާޝަލް ބޭންކަކަށް މަޖުބޫރުކޮށްގެން އެކަން ކުރަންވެއްޖިއްޔާ އަޅުގަނޑުމެން މި ރާއްޖޭގައި މިއޮތް މިނިވަން ވިޔަފާރީގެ އުސޫލުން ބުރައިގެންދާނީ. މި ރާއްޖެއަށް އަންނަ މީހުން ބިރުގަންނާނީ. މިހާރު ވެސް މި ރާއްޖޭގައި މިހާތަނަށް  އިންވެސްޓްމަންޓުތައް އައިސް ހުރީ މި ރާއްޖެ އަކީ ޓެކްސް ނަގާ ތަނެއް ނޫނޭ. އިސްލާމީ ޤައުމެކޭ. މިހެންނޭ އެހެންނޭ، ޞުލްޙަވެރިތަނެކޭ ކިޔާފައި މި ހުރިހާ އެއްޗެއް އަޅުގަނޑުމެން ވާހަކަތަކެއް ދައްކައިގެން އިންވެސްޓަރުން މި އަންނަނީ. އެކަމަކު ކުރިއާ ތަފާތުވާނެ މިހާރު. އެހެންވީމާ، އަޅުގަނޑު ހަމަ ތަކުރާރުކޮށް ހަމަ ފަށްފަށުން މި ގޮވާލަނީ އަޅުގަނޑުމެން އެއްގޮތަކަށް ވެސް ފިކުރު ނުކުރަން، ހިންގާށޭ ސަރުކާރަށް ގޮވާލަމާ މި ލިބޭ ހުރިހާ ޓެކްސްތައް ޖުމްލަކޮށްލައިގެން ލިބޭ އެއްޗަކުން ކޮންމެވެސް ޕަސެންޓޭޖެއް މި ކަމަށް ކަނޑައަޅަން. ޝުކުރިއްޔާ.

ރިޔާސަތުން ވާހަކަދެއްކެވުން:

އާދެ، މުޞްޠަފާގެ ވާހަކަފުޅުގައި ޙަޤީޤަތުގައި އަޅުގަނޑުމެން މި ކޮމިޓީގެ ރިކަމަންޑޭޝަނަކަށް އަމާޒުކުރާ ގޮތަށް ބައްޓަންކުރާ ކަމަށް ވަންޏާ އަޅުގަނޑުމެންނަށް ތި ހުށަހަޅުއްވަނީ މި ބިލު މިހާރު މި އޮތް ގޮތަށް ބޭންކުތަކަށް ވަކި އަދަދެއްގެ ލޯނު ސްޓޭޑެންޓު ލޯނު ދޫކުރާ ކަން ލާޒިމު ކުރާ ކަން ނުފެނެއޭ. ދެން، އެއާ ގުޅޭ ގޮތުން ހުންނަ ގަވާއިދުތަކެއް ވެސް ނުހުންނާނެތާ އެހެންވަންޏާ. އޭގެ ބަދަލުގައި މުޞްޠަފާގެ ޚިޔާލުފުޅަކީ ތި ހުށަހަޅުއްވާ ޚިޔާލުފުޅުތަކަކީ ސަރުކާރުން ހަދާށޭ ފަންޑެއް. ދެން، ސަރުކާރުން އެ ފަންޑަށް ފައިސާ އެއްކުރުމުގައި ތަފާތު ޓެކްސްތަކަކުން ބައިބައި ބޭނުންކޮށްގެން ވެސް އެ ފަންޑު އިތުރު ކުރެވިދާނޭ. އަދި އަމިއްލަ ވިޔަފާރި ގެންގުޅޭ ނުވަތަ ސޯޝަލް ކޯޕަރޭޓިވްސް، ސޯޝަލް ރެސްޕޮންސިބިލިޓީ އެކަހަލަ ކަމެއް ދަށުން ވޮލިންޓިއަރ ކޮށްގެން މި އަމިއްލަ ވިޔަފާރިތަކަށް ދޭ ފައިސާ ވެސް އެ ފަންޑަށް ޖަމާ ކުރެވިދާނޭ. އެހެންވީމާ، ޙަޤީޤަތުގައި އެ ފަންޑެއް ވަކިން ސްޓޭޑެންޓް ލޯނު ފަންޑެއް ހެދުމަށް ބޮޑަށް ބުރެވެވެނީ ބޭންކުތަކުން މި ލޯނު ވަކި އަދަދަކަށް ލޯނުތަކެއް ދިނުން ލާޒިމު ކުރާ އުސޫލަކުން ނޫނޭ ދެއްތޯ.

ތިމަރަފުށީ ދާއިރާގެ މެންބަރު މުޙައްމަދު މުޞްޠަފާ ވާހަކަދެއްކެވުން:

އަޅުގަނޑުގެ ވާހަކަ ޢިއްޒަތްތެރި މުޤައްރިރު މަނާ ކުރި ގޮތް ވަރަށް ރަނގަޅު. އެއީ އަޅުގަނޑުގެ މުޅި ޚިޔާލަކީ. 

ވައިކަރަދޫ ދާއިރާގެ މެންބަރު ޢަލީ ޢާރިފު ވާހަކަދެއްކެވުން:
އާދެ، ޝުކުރިއްޔާ މުޤައްރިރު. އަޅުގަނޑަށް ވެސް މި ހުރިހާ ބޭފުޅުންގެ ވާހަކަފުޅުތައް އަޑު އަހާލީމާ އަދި މިނިސްޓްރީ އޮފް ފައިނޭންސާއި އެމް.އެމް.އޭ އާ މި ތަންތަނުން ހުރި ކޮމަންޓްސްތަކަށް ބަލާއިރުގައި މި ހަމަ ޙަޤީޤަތުގައި އާދެ، މަޢާފުކުރައްވާތީ ފިނޭންސެއް ނޫން. މި އަޅުގަނޑުމެންނަށް މާ ފަސޭހައިން ކުރެވިދާނެ ކަމަކަށް ނުފެނޭ. ދެން، އަޅުގަނޑު އެކަމަކު ޤަބޫލުކުރާ އެކެއްޗެއް އޮވޭ އިނގޭތޯ. މި ރާއްޖޭގެ ވިޔަފާރި ކުރާ އަދި ބޭންކުތައް ވިޔަސް ބޮޑެތި ބޭބޭފުޅުންގެ ސޯޝަލް އޮބްލިގޭޝަނެއް އެބައޮވޭ. އިޖުތިމާޢީ މަސްއޫލިއްޔަތެއް އެބައޮވޭ ރާއްޖޭގެ ތަރައްޤީއަށް. އެބޭފުޅުންނަށް ފެނިވަޑައިގަންނަވަންޏާ އެއީ އިނގޭތޯ. އަޅުގަނޑުމެންނަކަށް މަޖުބޫރެއް ނުކުރެވޭނެ. ހުރިހާ ބޭފުޅުންވެސް އެ ވިދާޅުވަނީ އެހެން. މަޖުބޫރެއް ނުކުރެވޭނެ. އެހެންވީމާ، އަޅުގަނޑުމެންނަށް ރިކޮމެންޑޭޝަންއެއް ގޮތުގައި އެމް.އެމް.އޭ ގައި ދެންނެނިވިދާނެ ޓެކްސްގެ ގޮތުގައި ބޭންކްތަކުން އެ ދައްކާ ފައިސާގެ ޕަސޭންޓޭޖެއް އެލޮކޭޓުކުރާށޭ ފަންޑެއް ހަދާފައި މި ބޭފުޅުން ވެސް އެވިދާޅުވާހެން ވަކި ފަންޑެއް ހަދާފައި އެއަށް. ދެން އަނެއް ޚިޔާލުފުޅެއް ހުށަހެޅުއްވި ނާޒިމް. ހުށަހެޅުއްވި ޚިޔާލުފުޅަކީ މި ހިނގާ އަހަރުގެ ޕްރޮފިޓުގެ %1 ނަމަވެސް ކޮންމެވެސް ޕަސެންޓޭޖެއް މިއަންނަ އަހަރު އެ އަދަދަށް އެ މީހުން ލޯނު ދޫކުރަންވާނޭ. އެވެސް އަނެއްކާ މި ބުނެވެނީ ބޭންކުގައި. ގަވާއިދުތަކެއް ހުންނާނެ. އެކަމަކު އެއިރުން ވެސް އެ ބުނެވެނީ ބޭންކުގައި މިހެން ހަދާށޭ. އެހެންނަމަވެސް ގިނަ ބޭފުޅުން އެ ވިދާޅުވަނީ އަޅުގަނޑުމެންނަކަށް ނުބުނެވޭނޭ ބޭންކުގައި މިވެނި ކަމަކަށް މިވެނި ލޯނެއް މިވެނި އަދަދަކަށް ދޫކުރާށެކޭ. ދެން އެ ބޭފުޅުންނަށް އަޅުގަނޑުމެންނަށް ރިކޮމެންޑޭޝަނެއް ގޮތުގައި ދެންނެވިދާނޭ. މިދެންނެވީ ސޯޝަން އޮބްލިގޭޝަނެއް އެބައޮތޭ ކަލޭމެންގެ ވެސް. މިހާ ފައިދާ އެބަ ނަގަމެއް ނޫންހެއްޔޭ. އެކަހަލަ ގޮތަކަށް ކުރެވޭނީ. ދެން ކޮންމެ ގޮތެއް ވިޔަސް މީގައި އެންމެ މޮޅު ފަސޭހަގޮތަކަށް މި ބިލު ހުށަހެޅުއްވި ޢިއްޒަތްތެރި މެންބަރުގެ ހަމައެކަނި ބޭނުންފުޅަކީ ކިޔަވާ ކުދިންނަށް ލޯނު ދޫކުރުން. އެހެންނޫންތޯ. އެހެންވީމާ، އެ ލޯނު ލިބޭނެ ގޮތެއް އަޅުގަނޑުމެން ހަދައިދޭންވީ. އަޅުގަނޑު ހަދާންވަނީ ޙުސައިން ވަޙީދު ކަންނޭނގެ، ހުށަހެޅުއްވި އެމް.އެމް.އޭ ގައި ބުނަންވީ ނޫންހޭ ވަކި އަދަދެއް ބަހައްޓާށޭ ސްޓޫޑެންޓު ލޯނު ދޫކުރަން ދައުލަތަށް ލިބޭ ފައިސާގެ އާމުދަނީގެ ތެރެއިން. އެހެންވީމާ، އަޅުގަނޑުވެސް ތާއީދުކުރާ ކަމެއް އެއީ. އެހެންވީމާ، ދަންނަވާލީ. 

ރިޔާސަތުން ވާހަކަދެއްކެވުން: 

އާދެ، ޝުކުރިއްޔާ. އަޅުގަނޑު ސާފުކޮށްލަން ބޭނުންވަނީ މިހާރު ކުޅުދުއްފުށީ ދެކުނު ދާއިރާގެ މެންބަރު ހުށަހަޅުއްވާފައި މި ވަނީ ދަރިވަރުންގެ ލޯނު ބިލު. މީގައި ދެން މައިގަނޑު ގޮތެއްގައި މި އޮންނަނީ ބޭންކުތަކުން ދަރިވަރުންނަށް ލޯނުތަކެއް ލިބުމަށް މަގުފަހިކޮށްދެއްވާފައި މި އޮންނަނީ ނުވަތަ ލާޒިމް ކޮށްދެއްވާފައި މި އޮންނަނީ ބޭންކްތައް މެދުވެރިކޮށް. އެހެންވީމާ، އެއީ ބިލުގެ މައިގަނޑު އަސާސަކީ. އާދެ، އެހެންކަމަށް ވަންޏާ އަޅުގަނޑުމެން މި ބިލުގެ ތެރެއިން ބިލުގެ ހުރިހާ މާއްދާތަކުގެ ތެރެއިން ބޭންކަކުން މިއަށް ކޮންޓްރިބިއުޝަން ދޭންޖެހުން ނުވަތަ ނުޖެހުން އެބައި ނަގާފައި ހަމަ އެކަނި ދަރިވަރުންގެ ލޯނު ބިލުގެ ގޮތަށް ބައްޓަން ކުރައްވަންވީތޯ. އެހެންކަމަށް ވަންޏާ އަޅުގަނޑުމެން އެއަށް ބަލައިލަންޖެހޭނެ. އަޅުގަނޑުމެންނަށް އެ ފުރުޞަތު އެބައޮތްތޯ މި ކޮމިޓީ އަށް. ބޭންކްތަކުގެ ވާހަކަ ނަގާފައި ހަމައެކަނި ދަރިވަރުންގެ ލޯނު ބިލަކަށް މި ބަދަލުކޮށްލުން އިނގޭތޯ. މީގައި އަމާޒު ކުރެވިފައި މި އޮތީ ހަމައެކަނި ބޭންކުތަކަށް ކަމަށް ވާތީ، އަޅުގަނޑަށް ލަފާކުރެވެނީ މި ބިލުގެ މަޤުޞަދަކީ ވިޔަފާރި ބޭންކުތަކުން ދަރިވަރުންގެ ސްޓޫޑެންޓް ލޯނު. މިހާރު ވެސް ސްޓޫޑެންޓްސް ލޯނު އެބަ ލިބޭ އެކި ތަންތަނުން އެކިގޮތްގޮތުން އެކި ތަންތަނުން އެބަ ލިބޭ. ވާހަކައަކީ ސަރުކާރުގައި ވެސް އޭގެ ބައެއް ޕްރޮގްރާމް އެބަ ހިންގަވާ. އެކަމުން އޭގެ އަދަދު ބޮޑު ކުރުމާއި ބެހޭގޮތުން އޮތް ކަމެއް ނޫންކަންނޭގެ މިއީކީ. މިއީ ހަމަ ބޭންކުތަކުން މި ހިންގާ ވިޔަފާރީގެ ތެރޭގައި މި ސްޓޫޑެންޓްސް ލޯނަށް ހައްލެއް ހޯދުމަށްޓަކައި ކުރައްވާފައި އޮތް ކަމެއް މިއީ. އެހެންވީމާ، މި ބިލު އަލުން ރިފަރ ކުރެވޭ ގޮތަށް އަޅުގަނޑުމެން ކޮމިޓީން އިޞްލާޙެއް ގެންދާއިރު ބޭންކުތަކުން އެއްވެސް ދައުރެއް މީގައި ނެތް ކަމަށް ވަންޏާ މި ބިލުގެ މައިގަނޑު މަފްހޫމަށް ބަދަލެއް އަންނާނޭތޯ ނުވަތަ ނޫންތޯ. އެ ވިސްނުން މީގެތެރޭގައި ގެންދަން އެބަޖެހޭ. ދެން އަޅުގަނޑު މިހާރު މަޝްވަރާ މިހާތަނަށް ބޭފުޅުން ދެއްވާފައިވާ ޚިޔާލަށް ބަލާއިރު އެއްކަމަކަށް ހަމަކޮންމެ ގޮތެއް ވިޔަސް އަޅުގަނޑުމެން ބޭނުންވޭ. އަޅުގަނޑުވެސް އަމިއްލަ ގޮތުން ވެސް ދަންނަވާފައިވާނެ ފިނޭންސް މިނިސްޓްރީގެ ޚިޔާލެެއް ބޭނުންވެއޭ މިއަށް. ދެން ފިނޭންސް މިނިސްޓްރީ އާއި މަޝްވަރާ ކުރަން އަޅުގަނޑުމެން ބޭނުންވާތީ، އަޅުގަނޑު މިނިސްޓްރީއަށް ދަންނަވާނަން އިނގޭތޯ. ފިނޭސް މިނިސްޓްރީ އަށް އަންނަ ހޯމަ ދުވަހަށް ދެންނެވިދާނެބާ. މާ އަވަސްތޯ. 7 ދުވަހެއް ނުވާނެ. އެހެންވީމާ، ކޮން ދުވަހަކަށް ފިނޭންސަށް ދެންނެވޭނީ. އަޅުގަނޑު މިހާރު 3 ސިޓީ ފޮނުވައިފިން. އަދި އެއްވެސް ސިޓީއަކަށް ޖަވާބެއް ވެސް ނުދެއްވާ. އަދި އަޅުގަނޑުގެ މައްސަލަ އެއް  ނެތޭ ޖަވާބެއް ނުދެއްވިޔަސް ވަޑައިގެން ޚިޔާލު މިއަށް ދެއްވަނިކޮށް. އަޅުގަނޑުމެން މަސައްކަތް ކުރިއަށް ގެންދަން ފަސޭހަވާނޭ. މިސާލަކަށް ލޯނު ސްކީމެއް ހެއްދެވިދާނެތޯ ނޫންތޯ. ނުވަތަ އެއަށް ޚިޔާލެއް ދެވުނަސް މައްސަލަ އެއް ނެތްތާ. ދެން އަޅުގަނޑުމެން މި ހޯމަ ދުވަހަށް މަސައްކަތް ކުރާނީ ދެއްތޯ. ހޯމަ ދުވަހަށް ދެންނެވޭތޯ ބަލާނީ. ދެން އަލުން އެޑިއުކޭޝަން މިނިސްޓްރީން ގެންނާނަންތޯ ނުވަތަ ނޫންތޯ. އެޑިއުކޭޝަން މިނިސްޓްރީ އިން ވެސް މި ކޮޅަށް ވަޑައިގަނަންވާއިރު ޙަޤީޤަތުގައި އެ ބޭފުޅުން ދެއްވީ މި ހަމަ ބަޔަކު ކުރުމަށް ހުށަހަޅަފައި އޮތީމާ، އެއަށް ލަފައެއް ދެއްވީ. އެ ދާއިރާގެ ދަށުން ލޯނު ސްކީމެއް ހިންގުމުގެ ވާހަކަ އެއް އެ ބޭފުޅުންނަކާ ނުދެކެވޭ. ވާހަކައަކީ ސަރުކާރުގެ ފަރާތުން ސްޓޫޑެންޓު ލޯނު ސްކީމެއް ހިންގުމާ ދޭތެރޭގައި ފެނިވަޑައިގަންނަވާ ގޮތަކީ ކޮބައިތޯ ބަލާކަށް އަޅުގަނޑުމެން އެ ވާހަކަ އެއް އެޑިއުކޭޝަން މިނިސްޓްރީ އަކު ނާހަން. ދެން މިހާރު އެކަމަކު އެ ސުވާލު އެބަ އުފެދޭ. އެހެންވީމާ، އެ ރޮނގުން އަޅުގަނޑުމެން ވާހަކަ ދައްކާ ކަމަށް ވަންޏާ އެޑިއުކޭޝަން މިނިސްޓްރީ ގެނައުން. އެކަމަކު އަޅުގަނޑު ހިތުން އޭގެ ކުރިން ފިނޭންސް މިނިސްޓްރީ ގެނެސް ފިނޭންސް މިނިސްޓްރީން މިފަދަ ބަޖެޓެއް ހެއްދެވިދާނެ ކަމަށް ވަންޏާ ދެއްތޯ އެޑިއުކޭޝަން މިނިސްޓްރީ ގެންނަން. އަޅުގަނޑުމެން ލަފާ ކުރާގޮތް މިއީ އިނގޭތޯ. ދެން އެހެންވީމާ، އެކަން ކުރީމާ، ދެން ހޯމަ ދުވަހު ބާއްވާ ބައްދަލުވުމުގައި ވެސް މަސައްކަތް ކުރިއަށް ގެންދާނީ. ދެން އަޅުގަނޑު ވަރަށް ހިތާމަކުރަން މި ކަމުގައި ވަރަށް ބޮޑައް ނަޝީދާ އެކީގައި ވާހަކަދައްކަން  ބޭނުންފުޅުވި ޢީސަ ނެތީމަ. އެއީ ޢީސަގެ ވަރަށް ގިނަ ސުވާލު ހުރި ކަމަށް އަޅުގަނޑަށް ލަފާކުރެވޭ ނަޝީދާ އެކީގައި ވާހަކަދައްކަވަން. ދެން އަދި އެހެން ދުވަހަކު ވެސް ނަޝީދު ވަޑައިގެން ދެއްވާ ކަމަށް އަޅުގަނޑު އުއްމީދުކުރަން އަޅުގަނޑުމެންގެ ސުވާލުތައް ހުރި ކަމަށް ވަންޏާ. ދެން މިހާރު އަޅުގަނޑުމެން މި ބައްދަލުވުމުގެ މަސައްކަތް ނިންމާލަމުން ދާއިރު ޢާމިރަށް ފުރުޞަތު އަރުވަން. ޢާމިރު ދެން ޙުސައިން.

ކުޑަހުވަދޫ ދާއިރާގެ މެންބަރު އަޙްމަދު ޢާމިރު ވާހަކަދެއްކެވުން:

އާދެ، ޝުކުރިއްޔާ އިނގޭތޯ. އަޅުގަނޑު ހަމަ ނިމުމުގެ ކުރިންވެސް އެއްޗެއް ދަންނަވާލަން. އަޅުގަނޑު ހަމަ ދަންނަވާނީ އޭގެއިތުރަށް ޢިއްޒަތްތެރި މެންބަރުން އެ ފާހަގަކުރެއްވި ޚިޔާލުތަކަށް އަޅުގަނޑު ވެސް އިޙްތިރާމް ކުރަމޭ. އެހެންނަމަވެސް އަޅުގަނޑު ދަންނަވާނީ މި ބިލަކީ އަޅުގަނޑުމެން ކޮމިޓީން ހަމަ އެއްލައިލައްވަން ޖެހޭނެ ބިލެއް ކަމަކަށް އަޅުގަނޑު ނުދެކެމޭ. ސަބަބަކީ މި ބިލުގެ 3 ވަނަ މާއްދާގައި އެބަ  ވަރަށް ރަނަގަޅަށް ބަޔާންވެގެންވޭ މި ކޮންކަމަކަށް ކޮން ބޭނުމެއްގައި ކޮން މަޤުޞަދެއްގައި ކުރާ ކަމެއްކަން. އަނެއްކޮޅުން ބޭންކަށް ލާޒިމުކުރާ ވިސްނުން މީގައި އަޅުގަނޑުމެން ގެންގުޅުން އެއީކީ އެހާ ވެސް އިންސާފުވެރި އުސޫލެއް ނޫންކަން. މި އުޅެނީ ވިޔަފާރު އުސޫލުން އަސްލު ބޭންކަށް ގެއްލުމެއް ދޭކަށް ނޫން. އެއް އުސޫލަކުން ބޭންކަށް ފައިދާ އެއް ގޮތަށް ވެސް ބެލެވިދާނެ ކަމަށް އަޅުގަނޑަަށް މާނަކުރެވޭ މާއްދާތަކެއް މީގައި އެބަފެނޭ އިނގޭތޯ. އެހެންވީމާ، އަޅުގަނޑަކަށް ހިއެއް ނުވޭ މީގައި ކަނޑައެޅިގެން ބޭންކުން އިނދިކޮޅު ހަދާފާނެހެނެއް. އެހެންވީމާ، މި އުޅެނީ ވަރަށް މާތް މަޤުޞަދެއްގައި އަޅުގަނޑުމެން މެދު ފަންތީގެ ނުވަތަ ދަށް ފަންތީގެ މީހުންނަށް ތަޢުލީމު ހާސިލުކުރެވޭނެ ފުރުޞަތު ނެތް ފަރާތްތަކަށް އެ ފުރުޞަތު ހޯދައި ދިނުމަށްޓަކައި އަޅުގަނޑުމެން އެންމެން އެ ކަމެއް ކުރަން. އެހެންވީމާ، މިއަށް ތަންކޮޅެއް ފުން ވިސްނުމަކުން ވިސްނާ އެ ކަންތައް ކުރެވޭނެ ގޮތް ހެއްދެވުމަކީ އަޅުގަނޑަށް ހީވަނީ އަޅުގަނޑުމެން ގަބޫލުކުރާ މީގައި ނެގެޓިވު ޕޮއިންޓްސްތައް ނަގައިގެން ވާހަކަދައްކަން ވެއްޖިއްޔާމުން ކިތަންމެ ކަންތައްތަކެއް ވެސް ކުރެވިދާނެ. އެހެންވީމާ، އެވާހަކަ ދަންނަވާލަން. 

ކޮމަންޑޫ ދާއިރާގެ މެންބަރު ޙުސައިން ވަޙީދު ވާހަކަދެއްކެވުން:

އާދެ، ދެންމެ ޢާމިރު އެ ވިދާޅުވީ ވާހަކަ އަށް އަޅުގަނޑުމެން މީގައި ލޯނު ދިނުން ގޯސްވެގެން އެއްގޮތަކަށް ވެސް ވާހަކައެއް ނުދައްކަން. އެކަމަކު ހުށަހެޅިފައި އޮތް ބިލުގައި މި އޮންނަ އުސޫލުތަކަށް މިކަން ކުރެވެން ނެތީ. އެހެންވީމާ، އަޅުގަނޑަށް ހަމަ ފެނޭ އެޑިއުކޭޝަން މިނިސްޓްރީ އާއި އެއްކޮށް ބައްދަލުކުރެވިއްޖެއްޔާ އަޅުގަނޑުމެންނަށް ވަރަށް ރަނގަޅުވާނެ. ދެން އަނެއް މައްސަލައަކީ ބޭންކުތަކުން ލޯނު ނުނަގާ ކަމަށް ވެއްޖިއްޔާ މުޅި ބިލު މިއޮތީ ބައްޓަން ކުރެވިފައި ބޭންކުތަކުން މި ލޯނު ނެގުމާ ބެހޭ ގޮތުން. އެހެންވީމާ، ވަރަށް ބޮޑު ބަދަލުތަކެއް ގެންނަންޖެހޭނެ. އެހެންވީމާ، ހަމަ ދަންނަވާލަން މަޤުޞަދު ވަރަށް ރަނގަޅޭ. އެކަމަކު މި ކުރެވޭނެ ކޮންމެވެސް އެހެން ގޮތްތަކެއް އެބަ ހޯދަންޖެހެއޭ. މިހާރު މިހުށަހެޅިފައި އޮތް ބިލު މިއޮތީ މައިގަނޑު ބޭންކުތަކުން ލޯނު ނަގާ ގޮތަށް ކަމަށް ވާތީ ހުރިހާ މާއްދާއެއްގައި ވެސް މިއޮތީ އެހެންނޭ. ވަރަށް ބޮޑު ބަދަލުތަކެއް ގެންނަން އެބަޖެހޭ މި ކަމަށް. ދެން މީގެ އަނެއް މައްސަލައަކީ މިހާރު މިވެސް ހަމަ ވަރަށް މުހިއްމު ކަމެއް. ހަމަ މާދަމާ ކޮންމެވެސް އެހެންކަމަށް ހަމަ، މަސްވެރިން ކަންތައްވެސް ވަރަށް މުހިއްމު. ފެން ވިއްކާ ކުންފުނިތަކަށް ވެސް މުހިއްމު ލޯނުދޭން. އެހެންވީމާ، އެހެންނެއް އެ ކަމެއް ނުކުރެވޭނެ. 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:


އާދެ، އަޅުގަނޑު މިހާރު ނިންމާލަމުން ދާއިރު އަޅުގަނޑު މިހާރު ފުރުޞަތު އަރުވަން މިއޮތީ ނާޒިމަށް ދެން ރިޟާ އަށް. ދެން އޭގެ ކުރިން އަޅުގަނޑު ދަންނަވާލަން އިދާރީ މޭޒުން ނުވަތަ މަޖިލީހުގެ ލީގަލް ޑިޕާޓްމަންޓުން އަޅުގަނޑުމެން ސުވާލުކޮށްލާފައި އޮންނާނެ މި ބިލަށް ކިހާވަރެއްގެ ބަދަލެއްތޯ އަޅުގަނޑުމެންނަށް ގެނެވޭނީ. ދެން މައިގަނޑު ބަދަލެއް ގެންނަ ކަމަށް ވަންޏާ ބަދަލެއް ގެނެވޭ ގޮތަކަށް ނޯވޭ ކޮމިޓީއަކުން. މިސާލަކަށް ބޭންކުތަކަށް އެއްވެސް ބޭންކުތައް ނުހިމަނާ މި ދަރިވަރުންގެ ލޯނު މި ބިލެއް ކުރިއަކަށް ނުގެންދެވޭނެ. ބޭންކުތަކުގެ ދައުރެއް ނުހިމެނޭ ގޮތަކަށް މި ބިލެއް ކުރިއަކަށް ނުގެންދެވޭނެ. ވާހަކައަކީ މި ބިލު ބޭންކުތަކަށް މި ކަމަށް ލާޒިމެއް ނުކުރެވޭނޭ. އެކަމަކު މިއީ ކޮންމެހެން ކުރަންޖެހޭ ކަމެކޭ. އެހެންވީމާ، މި ބިލު ބަދަލު ކުރަމާ ހިނގާށޭ ސްޓޫޑެންޓު ލޯނު ބިލަކަށް. ވާހަކައަކީ ސަރުކާރުން ސްޓޫޑެންޓު ލޯނު ބިލަކަށް. އެހެން ހެދުމުގެ ފުރުޞަތެއް މި ބިލުގެ ދަށަކު ނޯވޭ. މި ބިލު މިއޮތީ އަމާޒުކޮށްފައި މި އޮތީ ބޭންކުތަކުން ސްޓޫޑެންޓު ލޯނު ދިނުމަށް ލާޒިމު ކުރާ ނުވަތަ އެ އުސޫލު ކަނޑައަޅާ ގޮތަށް އޮތް ބިލެއް. އެހެންވީމާ، ބިލަށް ވަރަށް ބޮޑު ބަދަލެއް އާދޭ. ދެން އަޅުގަނޑުމެންނަށް މަޖިލީހުގެ ލީގަލް ސެކްޝަނުން އަޅުގަނޑުމެންނަށް މަޢުލޫމާތު ދެއްވާނެ. އިރާދަކުރެއްވިއްޔާ ހޯމަ ދުވަހު އަޅުގަނޑުމެން އެ މަޢުލޫމާތު އަރުވާނަން. އެހެންވީމާ، މިހާރު އަޅުގަނޑުމެން ކުރިމަތީގައި މި އޮތް އެންމެ ބޮޑު ސުވާލަކީ ބޭންކުތަކުން އެއްވެސް އަދަދެއްގެ ފައިސާ އެއް މިސާލަކަށް މި ކަމަށް ދަރިވަރުންގެ ކިޔެވުމާ ބެހޭ ލޯނަށް ލާޒިމުކުރާނެ އެއްވެސް ކަމެއް ކުރަން އަޅުގަނޑުމެން ޖެހޭނެތޯ. ނޫންތޯ. ދެން ސްޓޫޑެންޓު ލޯނު، ހަމައެކަނި ސްޓޫޑެންޓު ލޯނު އެކި ދާއިރާތަކުން ލިބޭ ޕްރޮފިޓުންނާއި މުޞްޠަފާ ދެންމެ ފާހަގަކުރެއްވި ގޮތަށް އެކަން ކަމަށް ވަންޏާ އަޅުގަނޑުމެން ކޮމިޓީގެ ރިކޮމެންޑޭޝަން ދާނީ މި ބިލު މި ގޮތަށް ކުރިއަށް ގެންދެވޭކަށް ނެތޭ. އެކަމަކު މި މަޤްޞަދު ހާސިލުކުރާ ކަމަށް ވަންޏާ މި ކޮޅުން މިކޮމިޓީގެ ރިކޮމެންޑޭޝަނަކީ ސަރުކާރުގެ މަސައްކަތުގެ ތެރޭގައި ލޯނު ސްކީމެއް ޤާއިމުކޮށްފައި ދަރިވަރުން މި ފުރުޞަތުތައް ފަހިކުރަމުން ގެންދިއުމޭ. އެހެންވީމާ، އެކަހަލަ ގޮތަކަށް އަޅުގަނޑުމެން މަސައްކަތް ކުރިއަށް ގެންދެވެން އޮތީ. އިތުރަށް ހޯމަ ދުވަހުވެސް އަޅުގަނޑުމެން ބަހުސް ކުރިއަށް ގެންދާނަން. ދެން ނިންމާލުމުގެ ކުރިން ފުރުޞަތު އަރުވަން މިއޮތީ ނާޒިމަށާއި ރިޟާ އަށް. 

ތުޅާދޫ ދާއިރާގެ މެންބަރު ނާޒިމް ރަޝާދު ވާހަކަދެއްކެވުން:


ޝުކުރިއްޔާ މުޤައްރިރު. އާދެ، އަޅުގަނޑުވެސް މި ބިލާ މެދު ކޮމިޓީގައި ފުރަތަމަ ވާހަކަ ދެއްކި ދުވަހު އަޅުގަނޑުވެސް ދަންނަވާފައިވާނެ މި ބޭންކުތަކަށް މަޖުބޫރެއް ނުކުރެވޭނޭ. އަނެއްކާ ބަހުސް މަރުޙަލާގައި ވެސް ދަންނަވާފައި އޮންނާނެ ބޭންކުތަކަށް މަޖުބޫރެއް ނުކުރެވޭނޭ. އެހެންނަމަވެސް އަޅުގަނޑުގެ ސްޓޭންޑު އަޅުގަނޑު މި ދޫކޮށްލި ގޮތަކީ ބިލު ހުށަހެޅުއްވި ޢިއްޒަތްތެރި މެންބަރު ދާދި ދެންމެއަކު ވަޑައިގެން ދެއްކެވި ވާހަކަފުޅާ މި ކަންތައްތަކަށް ބަލާއިރުގައި ދެން ކޮންގޮތަކުންތޯއޭ އަޅުގަނޑުމެން  މި ލޯނު ދޫކުރާނީ. ދެން އެހެންގޮތަކަށް ބަލާއިރު އެހެންގޮތަކަށް ބަލާ ކަމަށް ވަންޏާ މިހާރުވެސް ދަރިވަރުންނަށް ލޯނު ދޫކުރައްވާ. މިނިސްޓްރީ އޮފް އެޑިއުކޭޝަނުންވެސް ލޯނު ދޫކުރައްވާ. އަދި އެހެން ތަންތަނުން ވެސް އެބަ ލޯނު ދޫކުރައްވާ. އެހެންވީމާ، މިއީ މިހާރުވެސް ހިނގާ ކަމެއް. މި ކަންތައްތައް ހިނގަހިނގާ އޮތްވާ މި ޢިއްޒަތްތެރި މެންބަރު މި އޮތީ ބިލެއް ހުށަހަޅުއްވާފައި. ދެން މި ހުރިހާ ކަމަކަށް ބެލިއިރު އަޅުގަނޑަށް ހަމަ ވިސްނުނީ ދެން އެއައްފަހުގައި އަޅުގަނޑުގެ ސްޓޭންޑް ދޫކޮށްލާފައި އަޅުގަނޑަށް މި ވިސްނުނީ  ބޭންކުން ވެސް މިކަން ކުރެވިދާނޭ. އަޅުގަނޑުމެން ޤާނޫނެއް ހަދައިފިއްޔާ ޢިއްޒަތްތެރި މެންބަރު އެވިދާޅުވި ގޮތަށް ބޭންކުން ވެސް ލޯނެއް ދޫކުރަން އެބަޖެހޭ. ދެން އަޅުގަނޑު ވިސްނާލި އަނެއް ތަންކޮޅަކީ ރާއްޖެއަކީ ޑޮވެލޮޕްމަންޓު ބޭންކެއް ހުރި ތަނެއް ނޫނޭ. ހުރިހާ ބޭންކަކީ ވެސް ކޮމާޝަލް ބޭންކު. އެހެންވީމާ، ފަޤީރުންނާއި ނިކަމެތީންނާއި ކިޔަވާ ކުދީންނަށް ލޯނެއް ދޫކުރާނެ އެއްވެސް ބޭންކެއް ނެތް. ކަމެއް ތަރައްޤީ ކުރަން ބެލިޔަސް ވެސް އެއްކަލަ ޑިވެލޮޕްމަންޓު ބޭންކެއް ނެތީމާ ލިބޭނެ ފުރުޞަތެއް ނެތް. އެހެންވީމާ، ރާއްޖޭގައި މި ހިނގަނީ ހައްތަހާ ވެސް ކޮމާޝަލް ބޭންކުތަކަށް ވާއިރުގައި ކޮމާޝަލް ބޭންކުތަކުން އެ މީހުންގެ ޕްރޮފިޓުގެ އަދި %0.5 ކަމަށް ވިޔަސް އަދި ކިތަންމެ ކުޑަ މިންވަރެއް ނަމަވެސް އެ ބޭފުޅުން ކީއްތޯއޭ ވާނީ ވިދިގެން އަންނަ އަހަރަށް ސްޓޫޑެންޓު ލޯނުގޮތަށް ދޫކުރަން ހަމަޖެއްސުން. އެއީ އަޅުގަނޑުގެ ޚިޔާލަކީ. އަޅުގަނޑުގެ ސްޓޭންޑު އަޅުގަނޑު ދޫކޮށްލީ މިދެންނެވި ސަބަބުތަކާ ހުރެ. މިހާރު އަޅުގަނޑު ސްޓޭންޑު މި އޮތީ ބަދަލުކުރެވިފައި. އެއީ ޚިޔާލަކީ ފުރަތަމަ ހުށަހަޅާ ގޮތަށް ކޮންމެހެން އެ ޚިޔާލެއްގައި ދެމިހުންނާކަށް ވެސް  ނުޖެހޭ. އެއަށްވުރެ ރަނގަޅުގޮތެއް ތިމާއަށް ވިސްނިއްޖެ ކަމަށް ޤަބޫލުކުރެވޭ ކަމަށް ވަންޏާ އެ ޚިޔާލު ދޫކޮށްލުން ވެސް އެއީ އޮތް ކަމެއް. އެ ގޮތުން އަޅުގަނޑަށް ވިސްނުނީ މިކަން މި ބިލު ހުށަހެޅިފައި އޮތް ބިލުގެ ތެރެއިން ކުރެވޭނެ ހަމައެކަނި ގޮތަކީ މިއޭ. ދެން މިއާއެކު ޢިއްޒަތްތެރި މެންބަރުން ތި ފާޅުކުރެއްވި ޚިޔާލާ އެއްގޮތަށް ސަރުކާރުން ނޫނީ ދައުލަތުން ފަންޑެއް ހަދައިގެން އެކަން ކުރާ ކަމަށް ވަންޏާ މި ބިލުގެ ބޭނުމެއް ނެތް. މި ބިލު އަނބުރާ ފޮނުވާލަންޖެހޭނީ. އެ ގޮތަށް ވެސް އަޅުގަނޑު އެއްދުވަހު ވާހަކަދައްކާފައި ވާނެ. ކޮމިޓީއަށް އަންނަ ކޮންމެ ބިލަކީ ކޮންމެ ފަހަރަކު ކޮންމެހެން ދިރާސާ ކުރުމަށްފަހުގައި އިޞްލާޙު ކުރެވެންޖެހޭ ބިލަކަށް ނުވާނޭ. ދިރާސާ ކުރުމަށްފަހު އަނބުރާ ފޮނުވާލަން ވެސް ޖެހިދާނެ. އެ ނޫން ގޮތަކަށް ބޭންކުން މީގައި ޝާމިލް ނުވާ ގޮތަކަށް މިކަން ކުރާ ކަމަށް ވަންޏާ އަޅުގަނޑަށް ފެންނަނީ މި ބިލު އަނބުރާ ފޮނުވާލަން ޖެހޭނެ. އެއީ ވެސް އެއް ހައްލު. އެހެންނަމަވެސް ދެން މިހާރު އަޅުގަނޑު މި ހިތަށް އަރަނީ މިކަން ވެސް އަޅުގަނޑުމެން ނިންމަންވެއްޖެއޭ. މި ބިލު ކުރިއަށް ގެންދާނީތޯ ނުވަތަ ފޮނުވާލާނީތޯ. ފުރަތަމަ މިކަން ނިންމަމާ ހިނގާށޭ. ނިންމުމަށްފަހުގައި އަޅުގަނޑުމެންގެ މަޝްވަރާތައް ކުރިއަށް ގެންގޮސް ނޫނީ އަޅުގަނޑަކަށް ހިއެއް ނުވޭ މީތި ކޮޅެއްގައި ޖެހިދާނެހެން. އެއް ކަމަކީ ބިލު ކުރިއަށް ގެންދާނީހޭ. އެމް.އެމް.އޭ ގެ ޚިޔާލުތައް މި އޮތީ އަޅުގަނޑުމެންނަށް ލިބިފައި. މި އެއްޗެހި މިހެން ހުއްޓާ މި ބިލު ކުރިއަށް ގެންދާނީތޯ ނުވަތަ ނުގެންދާނީތޯ. އެ ނިންމައިފިއްޔާ ދެން އަޅުގަނޑުމެންނަށް ކުރިއަށް ދިއުމުގެ ފުރުޞަތު އެބަ އޮތް. ޝުކުރިއްޔާ.

ރިޔާސަތުން ވާހަކަދެއްކެވުން:


އާދެ، އަޅުގަނޑު ވެސް ނިންމާލަން ހިފަން ހަމަ ތިކަހަލަ ގޮތަކަށް ކުރީގައި އަޅުގަނޑުމެން ފުރަތަމަ ބައްދަލުވުމުގައި މަޝްވަރާތައް ގެންދިޔައީ. އެމް.އެމް..އޭ އިން ދެއްވާފައި. ޙަޤީޤަތުގައި އަޅުގަނޑުމެންނަށް މި މަރުޙަލާ އައިސްފައި އޮތް. ކުރީ ދައުރުގެ މަސައްކަތް ނިމުނުއިރު ވެސް. އެމް.އެމް.އޭ އިން އަޅުގަނޑުމެން ބަދަލުކުރި އިރު އެއިރު ކޮމިޓީގެ މަސައްކަތްތަކެއް ކުރައްވާފައި ހުރީ. އެޑިޓު ކުރައްވާފައި ހުރީ. އޭގެ ފަހުން އެމް.އެމް.އޭ ގެ ޙަޤީޤަތުގައި ކޮމެންޓްސް މި ލިބުނީ. ލިބުނީމާ ދެން އަޅުގަނޑުމެންގެ ވިސްނުން ޙަޤީޤަތުގައި ބަދަލުވެފައި އޮއްވާ ދައުރު ނިމިގެން ދިޔައީ. ދައުރު ނިމިގެން ދިޔައިމާ ދެން އަޅުގަނޑުމެން މި މަސައްކަތް ފެއްޓުނުއިރު މި ދައުރުގައި މި މަސައްކަތް ފެއްޓުނުއިރު ފުރަތަމަ ހަމަ އަމާޒުކުރީ ވެސް މި ބިލު ހަމަ ކުރިއަށް ގެންދިއުމާ ދޭތެރޭގައި ކޮބައިތޯ ޚިޔާލަކީ. އޭގެތެރޭގައި ދެން އަޅުގަނޑުމެންނަށް ދެ ކޮޅަށް ޚިޔާލު އައި. ދެން އަޅުގަނޑު ހުށަހެޅިން އެމް.އެމް.އޭގެ ލިޔުން ބަލާފައި ދެން އަޅުގަނޑުމެން ގޮތެއް ނިންމަން. އެމް.އެމް.އޭ ގެ މަސައްކަތްތައް ލަފާތައް ބެލިއިރު އަޅުގަނޑުމެން މި ބިލު ކުރިއަށް ގެންދިއުމާ ދޭތެރޭގައި އެބަހުރި ވަރަށް ދަތިތަކެއް. ހުއްޓާ ދެން ޢީސަ ހުށަހެޅުއްވީ ނަޝީދު މިއަށް ބަދަލުކޮށްދެއްވަފާނެއޭ. ބަދަލުކޮށްދެއްވާނެ ކަމަށް ވިދާޅުވިއޭ. އެހެންވީމާ، ނަޝީދަށް ބައްދަލުކޮށްލަންވީނޫންތޯ. އެހެންވީމާ، އެގޮތުން ނަޝީދާ ބައްދަލުކޮށްލަން އަޅުގަނޑުމެން މަސައްކަތް ޑިލޭ ކޮށްލީ. މިއަދު ނަޝީދާ މި ބައްދަލުކުރީ. ބައްދަލުކުރީމާ ނަޝީދުގެ ޚިޔާލުފުޅު އަޅުގަނޑުމެންނަށް އިވިއްޖެ. ދެން އޭގެ އަލީގައި އަޅުގަނޑަށް ހީވަނީ ހަމަ އެއްދުވަހުގެ މަސައްކަތުން މިކަން ނިންމާލަންވީހެން. ދެން އިތުރަށް އަޅުގަނޑުމެން ނަގާނީ ހަމަ ލީގަލް އެޑްވައިސް އެއް. ބޭންކަތަކުން އެއްވެސް ކަމެއް ލާޒިމުނުކޮށް ބޭންކުތަކުގެ އެއްވެސް ދައުރެއް ނެތި މި ބިލު އަލުން އަޅުގަނޑުމެން ބައެްޓަން ކުރެވިދާނެތޯ ނުވަތަ ނޫންތޯ. ނުކުރެވޭ ކަމަށް ވަންޏާ މިހާ ހިސާބުން އަޅުގަނޑުމެންގެ މަސައްކަތް ނިންމާލަންހެން އަޅުގަނޑަށް ހީވަނީ ޖެހޭނީ. ދެން މީގެއިތުރުން ދެން އޭގެ ފަހުން އަޅުގަނޑުމެންނަށް ކުރިއަށް ގެންދެވޭނެ ކަމަށް ވަންޏާ އަޅުގަނޑުމެން ފިނޭންސް، އެޑިޔުކޭޝަން މިނިސްްޓްރީ އާ އެކީ ކޮމަން މީޓިންގއަކަށް ދެވިދާނެ. އެހެންނަމަވެސް، ފިނޭންސް މިނިސްޓްރީއަށް އަޅުގަނޑު މިހާރުން މިހާރަށް ވެސް ދަންނަވަން ބޭނުންވޭ. އެއީ އަޅުގަނޑުމެން ކުރީގައި ވެސް މި ކަމުގައި ޚިޔާލެއް ހޯދަން އެދިފައިވާތީ. އެބަ ބޭނުންވޭ ފިނޭންސް މިނިސްޓްރީގެ ފަރާތުން ޚިޔާލެއް އަޅުގަނޑުމެންނަށް ލިބެން. ނިންމާލަން ފަހު ފުރުޞަތު އަޅުގަނޑު ރިޟާ އަށް އަރުވަން.
މިލަންދޫ ދާއިރާގެ މެންބަރު ޢަލީ ރިޟާ ވާހަކަދެއްކެވުން:

އާދެ، ޝުކުރިއްޔާ. އަޅުގަނޑު މި ހުށަހެޅިފައި އޮތްގޮތަށް ވެއްޖިއްޔާ ދަރިވަރުންގެ ލޯނުގެ ބިލު މި ހުށަހެޅިފައި އޮތްގޮތަށް ބޭންކުން މި ލޯނު ހަމަޖައްސަން އެއްބަސްވޭ. %10 ކުޑަވާތީވެ ސަރުކާރަށް ދައްކަންޖެހޭ ޓެކްސްގެ. އެހެންވީމާ، އަޅުގަނޑުމެން ވިސްނާލަން އެބަޖެހޭ %10 ކުޑަކޮށްފައި 283 ކުދިންނަށް ލޯނު ދޭނެ ފުރުޞަތު ހޯދައިދިނުމަކީ އެއީ މުހިއްމު ކަމެއްތޯ. އެ %10 ކުޑަކުރީމާ، ކިހާ ލާރިއެއްތޯ ގެއްލިގެން ދަނީ. ދައުލަތަށް ނޫނީ މާލިއްޔަތަށް. އެހެންވެއްޖިއްޔާ އެއީކީ ކުރެވޭނެ ކަމެއް ނޫން. ބެންކުތަކުގެ ޕްރޮފިޓުގެ %25 އިން %10 ނޫނީ %5 ކުޑަކޮށްލިޔަސް އެތައް މިލިޔަން ރުފިޔާގެ ދައުލަތުގެ އާމުދަނީ އަށް ކުޑަވެގެން ދާ ކަމަށް ވަންޏާ އެ ލިބޭ ލާރިކޮޅުން ދެން ބޭންކުތަކުން އޭތި ދޭނީތޯ، ދަރިވަރުންގެ ލޯނަށް ދޭނީތޯ. ދެން އަޅުގަނޑަކަށް ޤަބޫލެއް ނުކުރެވޭ ރާއްޖޭގައި މިހިރަ ބޭންކުތަކުން ހަމަ ޕްރޮފިޓުގެ އެންމެ ސެންޓެއް މިންވަރު ވެސް ދަރިވަރުންނަށޭ ކިޔާފައި ވަކި ޚާއްޞަ ގޮތަކަށް އެހެން ލޯނު ދޫކޮށްފާނެ ކަމަކަށް. ދެން އަޅުގަނޑަށް ހަމަ ޕަރސަނަލީ ޤަބޫލު ނުކުރެވެނީ އެ ވާހަކަ. ދެން އަނެއް ކަމަކީ މިހާރު ބޭންކުތަކާ ބެހޭ ޤާނޫނެއް އެބައޮތް މަޖިލީހަށް ހުށަހެޅިފައި. އަދި ހަމަ އެބަ ބަލަންޖެހޭ އެ ޤާނޫނަށް ކިހާވަރަކަށް ތަޢާރުޟުވެދާނެތޯ މިގޮތަށް މިކަން ކޮށްފިއްޔާ ނުވަތަ އެ ޤާނޫނުގެ ތެރެއަށް މި ޕޮއިންޓު ލެވިދާނެތޯ އިޞްލާޙު ކުރެވެމުން ދާއިރުގައި. އަޅުގަނޑަށް ހީވަނީ މިއީ ހަމަ ވިސްނާލަންޖެހޭ ކަންތައްތައްހެން. އެހެންވީމާ، ސަރުކާރުން ލިބޭ އާމުދަނީ މަދުވެގެން ދާ ގޮތަކަށް މީތީ، މިކަންކުރާކަށް އަޅުގަނޑަށް ހަމަ ނުފެންނަ ވާހަކަ ދަންނަވާލަން. 

ރިޔާސަތުން ވާހަކަދެއްކެވުން:
އާދެ، އަޅުގަނޑު މިހާރު މިހާ ހިސާބުން މި ބައްދަލުވުން ނިންމާލާނީ. ދެން އިތުރަށް ޚިޔާލުފުޅެއް ހުރި ކަމަށް ވަންޏާ ދެން އަންނަ ބައްދަލުވުމެއްގައި ކުރިއަށް ގެންދަން. ދެން އޯފް ދަ ރެކޯޑުގައި ވާހަކަ ދެއްކެވުމުގެ ފުރުޞަތު އަބަދު ވެސް އޮންނާނެ އިނގޭތޯ. އެހެންވީމާ، އަޅުގަނޑު މިހާ ހިސާބުން ބައްދަލުވުން ނިންމާލަމުން ހުރިހާ ބޭފުޅުންނަށް ޝުކުރު ދަންނަވަން. ވައްސަލާމްޢަލައިކުމް.

